
başga hünärmentçilik önümleri daşary ýurtlular tarapyndan uly talap 
we gyzyklanma bilen satyn alynýar hem-de hut ine şu önümler eksport 
edilýär.

Berkitmek üçin soraglar we ýumuşlar

1. Haýsy hünär görnüşlerine gyzyklanýarsyňyz?
2. Eksport üçin öndürilýän önümler nirelerde satylmagy mümkin?
3. Hünärmentler tarapyndan içki we daşky bazar üçin öndürilýän önümleriň haýsy 

biri döwlete köpräk serişde getirýär, diýip oýlaýarsyňyz?
4. Hünäriň görnüşleri we hünärmentçilik önümleri barada krossword düzüň.

Hünärmentçilikde peýdalanylýan seýrek materiallar we
gural-enjamlar

Zerdozluk. XIX–XX asyryň başlarynda zerdozlukda daşardan getirilen 
dürli hili fabrik materiallaryndan daşary ýerli ýönekeý matalardan hem 
peýdalanylypdyr.

Erkekleriň çäkmenleri daşardan getirilen mahmal birişim, ýagny iň 
ýokary sortly barhatlardan tikilýär. Mahmali farangi diýlip atlandyrylan 
rus barhatyndan hem giň peýdalanylypdyr. Bu mata Günbatar Ýewropadan 
Russiýa arkaly getirileni üçin mahmali zagraniş diýlip atlandyrylypdyr (rusça 
zagraniçnyý sözünden alnan). Barhatlar örän reňbe-reň öwüşginli bolmagyna 
seretmezden, adamlara gyzyl, melewşe, ýaşyl we gök reňkdäkileri köpräk 
ýakypdyr. Gyzyl we melewşe reňkdäki barhatlar aýallaryň we çagalaryň 
geýimleri üçin ulanylýar. Sap ýüpek barhatdan daşary mahmali musi diýen 
ýylmanak, ýarysy ýüpek barhat erkekleriň çäkmeninden başga ähli önüm-

36-njy surat. Hünärmentlerimiz tarapyndan eksport we içki bazar üçin
öndürilýän önümler.

ler üçin ulanylýar. Ýarym şaýy ýerli alaça mata ähli diýen ýaly önümler 
taýýarlananda, aýratynam, zerdozlukda ulanylýar. Ondan esasan öý-hojalyk 
önümleri – sözene, ýassyk daşy, jaýnamazlaryň jilti tikilýär.

Dürli sortly simli sapaklar zerdozluk üçin esasy çig mal hasaplanýar. Ga-
dymdan Müsürde hem-de Mesopotamiýada zer we kümüş sapak taýýarlamagyň 
tehnologiýasy mälim bolupdyr. Dolama zer simler ilki Deli şäherinde öndüri-
lipdir. XIX asyryň ikinji ýarymyndan başlap Buhara zer sapaklar diňe Mos-
kwadan, soňluk bilen Angliýadan, häzirki wagtda Ýaponiýadan getirilýär. 
Iňňän näzik zer süýümler buharaly zerdozlarynyň dilinde kalýabatun ady bi-
len meşhur bolup, ol kä zer, kä kümüş sapagyň ornunda ulanylypdyr. Ol ýa-
da bu sorty tapawutlandyrmak zerurlygy döräýse, zer sapak tylla kalýabatun, 
kümüş sapak kalýabatuny safed (ak) diýlip atlandyrylýar. Kalýabatun inçe 
metal sapak bolup, şaýy sapaga pugta saralýar. Seýrek materiallara, şonuň 
ýaly-da, aşakdakylar mysal bolýar.

Birişmi tylla çar tar – dört ýolly zer sapak we iň gowy oňat hilli ýüpek 
sapak. Ak ýüpek sapakdan kümüşreňk güller tikilýär. XIX asyryň 90-njy 
ýyllarynyň başynda 40-raspoli peçek tegek sapak peýda bolan bolup, zer-
dozlukda giňden ulanylýar.

«Tylla» kalýabatun etmek üçin sim sapaga tylla suwy çaýylypdyr. 
Kalýabatunyň  esasyny düzýän ýüpek sapagyň reňki dürlüçe bolupdyr. 
Kalýabatun we sim Buhara zerdozlugynyň esasy çig maly hasaplanypdyr. 
Aýratynam, kalýabatun XIX asyryň başyndan şu wagta çenli bolan döwre 
degişli ähli önümlerde duşýar. Zerdozlukda altyn, kümüş reňkdäki ýüpekden 
hem-de emeli ýüpeklerden we süýümlerden peýdalanylýar.

Zerdozlukda ýene polakça, almaz gummezler, zerhal bölekler we başgalar 
ulanylýar.

Polakça – zerdozlukda ulanylýan kiçijik piston (pirpirek). Ol maýda 
ak, gyzyl, sary we başga reňklerde bolýar. Önümi bezemek üçin sanjylýan, 
ortasyndan deşijek edilen metal pistonjyk.

Almaz gümmezler – dürli sortly altyndan zerdozlaryň özleri ýasan 
zergärlik şaý-seplerine meňzäp gidýän güberçek nagyşlar bolup, dürden hem-
de gymmat baha tebigy we emeli daşlardan, çüýşeden taýýarlanan monjuk-
larda ulanylýar.

Zerhal bölekleri ýerli zergärler ulanypdyr, olar, adatda, gara boýag we 
feruza bilen bezelen, nepis gül nagşy düşürlen bolýar.htt

Zerdozlukda ulanylýan enjamlar onçakly köp däl. Zerdozlukda tegelek 
(korçöp), patila, gaýçylar, oýmak, iňňe ýaly enjamlar ulanylyp, olar bilen 
aşaky synplarda jikme-jik tanşypdyňyz. Zerdozlukda, şonuň ýaly-da, nagyş 
kompozisiýalaryny çyzmak üçin çyzgyçlar, ýumşak we gaty gara galamlar, 
depder, albom, bozguçlar, dury karton kagyzlar gerek bolýar.

Halyçylyk. Haly dokamak sungaty hem halk amaly bezeg sungatynyň 
giň ýaýran görnüşlerinden biri bolup, ol köp asyrlyk taryha eýe. Onuň 
taryhy ähmiýetini dünýä halklarynyň muzeýlerinde saklanýan halyçylyk 
ýadygärlikleri, dürli kolleksiýalar, çeper fondlar, şonuň ýaly-da, taryhy 
golýazmalar hem tassyklap durýar. Ähli halklarda halyçylyk sungaty gadym 
zamanlardan bäri ösüş gazanandygyny arheologik tapyndylardan hem bilmek 
mümkin.

XI–XII asyrlarda Orta Aziýada, şol sanda, Özbegistanyň çäginde haly 
dokamak sungaty örän ösen. XIV–XV asyrlarda X–XIII asyrlarda şekillenen 
nagyş stili has-da ösüpdir. Önümleriň şekili we berk geometrik meýdan, 
jähek, ýol, turunjlara boýun egdirilen ösümlik we ýazuwly nagyş umumylygy 
olara üznüksiz hereket, güýç, çäksizlik duýgusyny bagş edýär.

XVIII asyrdaky çylşyrymly taryhy şertlerde halyçylyk amaly sungatynyň 
ösüşi haýallaşdy, ýöne ol özüniň esasy durmuşylyk mazmunyny we ýüp 
matalar önümçiligini, ýüpekçilik, palas dokamak, zergärlik, küýzegärçilik, 
deri, daş, agaç, metaly çeper işläp bejermek ýaly görnüşlerini saklap 
galdy. Andijan, Samarkant, Buhara, Margilan, Hywa, Daşkent dokmaçylyk 
merkezlerinde gülsüz we çylşyrymly gülli sapak, ýüň matalar, halylar 
taýýarlanypdyr. Olaryň reňklerindäki ajaýyp gülüniň arasyndan daragtlar, 
şaha-pudaklar, güller, miweleriň şekillerini görmek mümkin, boýamak usuly 
arkaly naýza şekili we nepis akyjy çyzykly reňk tegmilleriniň täsirli oýny 
döredilipdir. XIX asyrda haly dokamakda ösümliklerden taýýarlanan boýaglar 
ulanylypdyr, soň bolsa anilin boýaglaryndan peýdalanylyp başlanypdyr. 
Soňluk bilen ýelek halylar ýörite stanokly kärhanalarda dokalýan bolupdyr.

Halylar nagyş bezegleri, dokalyş stili, boýalyş tehnikasy we hil derejesine 
garap bir-birinden tapawutlanýar. Halylaryň dokama, tikme we basma 
görnüşleri bar. Halylar kelte ýelekli (3–7 mm) we uzyn ýelekli (8–17 
mm) edip dokalýar. Halylar dokalan ýeri ýa-da dokalan kärhananyň ady 
bilen atlandyrylýar. Türkmen halylary ýomut, teke, bäşir halylary diýlip 
atlandyrylýar we geometrik nagyşly bolýar. Kawkaz halylarynyň meşhur htt

şirwani, ahti, derbendi görnüşleri bolup, gülgün, gyzyl, gök, sary we başga 
reňklerde ýapragyň, gülüň, guşuň teswirleri işlenýär. Eýran halylary bolsa 
gül, ösümlik, guş, haýwan teswirlenen tegelek şekilli şekilde işlenýär. Hytaý 
halylary dünýä meşhur bolup, tüýleriniň nagşy dürli normada gyrkylyp, relýef 
emele getirilen, teswiriň esasy bolsa gysgarak tüýli edip işlenýär. Fransuz 
halylaryndaky sýužetli nagyşlar, peýzažlar, güller adamy özüne çekýär. Hywa, 
Andijan, Urgut, Karşy we başga ýerlerde dokma halylar taýýarlanýar. Olar 
özüniň ösümlik şekilli, geometrik nagşy, ykjamlygy, tebigylygy we oňat hili 
bilen meşhurdyr. Haly ýörite haly dokaýan stanokda dokalýar. Halyçylykda 
ulanylýan enjamlara taraşlaýan darak, arkagy düşüriji gurluşy, ilgek, agaç 
tokmak, aýlanýan ok, ýörite gaýçylar girýär (37-nji surat).

Berkitmek üçin soraglar we ýumuşlar

1. Zerdozlukda önümler nähili matalardan taýýarlanýar?
2. Zerdozlukda nähili sapaklar ulanylýar?
3. Önümleri bezände nähili önümlerden peýdalanylýar?
4. Zerdozlukda nähili enjamlar ulanylýar?
5. Özbegistanyň çäginde halyçylyk sungatynyň peýda boluş we ösüş basgançaklaryny 

aýdyp beriň.
6. Haly dokamakda nähili enjamlardan peýdalanylýar?

37-nji surat. Haly dokaýan stanok we iş gurallary.

Taraşlaýjy darak

Ýokarky tagta

Esas sapaklary

Egirilen ýüplükler

Arkak ýüpüň mäkisi

Halynyň mäkämlenen çeti

Halynyň mäkämlenen aşaky 
bölegi

Aşaky tagta

Esas ýüplerini bölüp almak Aýlanýan ok

Arkagy düşüriji gurluşy

Ýörite gaýçylar

1.2. HÜNÄRMENTÇILIK ÖNÜMLERINIŇ
DAŞKY GÖRNÜŞINI, ŞEKLINIŇ BAGLYLYGYNY WE 

BITEWILIGINI ÜPJÜN EDILIŞINE GÖRÄ BAHALAMAK

Daşky şekiliň baglylygy we bitewiligi

Önümiň şekliniň baglylygy we bitewiligi kompozisiýanyň esasy umumy-
laşdyryjy serişdesi hasaplanýar. «Baglylygy» döreden kompozisiýa şu dereje-
de bitewi bolup, ony düzýän bölekler tebigy ýagdaýda şu bitewi şekile girýär, 
ýagny ol ähli bölekleri bilen bitewi we utgaşykdyr. Oňa hiç zady goşmak, 
ondan hiç zady alyp taşlamak mümkin däl.

Çylşyrymly bolmadyk önümiň kompozisiýasynyň gutarnyklydygy şundan 
ybarat, ýagny ol bütinleý bitewi çözülen we edil tebigat tarapyndan döredilen 
ýaly düşünilýär. Eger önüm birnäçe bölekden ybarat bolsa, bu bölekleriň her 
biri bitewi kompozisiýa eýe bolmalydyr. Önümiň bölekleri bir-birine meňzeş 
bolsa, ynha şu meňzeşlik olary birleşdirýär, eger garşylykly bolsa, şu gapma-
garşylygyň özi birleşdirýän esasa öwrülýär.

Kompozision bitewiligi saklamak üçin käte elementleri toparlamaga, käbir 
bölekleri toparlara birleşdirmäge hereket edilýär. Bu usul nazary tarapdan 
aň ýetirmek prosesine esaslanýar. Adatda, aň ýetirmek prosesi iki esasy bas-
gançaga – analize we sinteze bölünýär. Adam önümi ilki öwrenýär – analiz 
edýär, soň umumylaşdyrýar – sintezleýär. Bölekleri sintezlemek, olary nähilidir 
bitewi bir görnüşe ýerleşdirip çykmak adama estetik lezzet bagyşlaýar. Bizde 
ol ýa-da bu önümi derňeýän adam hökmünde höwes döremese, bu önümden 
lezzet alyp bilmeýäris. Biz zerdozluk önümlerini gözden geçirmek bilen, 
ünsümizi, ilki bilen, biçüwe, nagyş kompozisiýalaryna, ahyrynda tikmek we 

bezemek usullarynyň kompozisiýalaryna 
gönükdirýäris we olary özara uýgunlykda 
görýäris. Bu uýgunlykdan lezzet alýarys, 
çünki bu uýgunlykda biz gözelligi duýýarys.

Baglanyşykly kompozisiýanyň iň 
möhüm sypaty onuň bölekleriniň bir-
birine laýyklygydyr. Bu sypat çyl-
şyrymlyrak kompozisiýalara mahsusdyr. 
Zerdozluk kompozisiýalary ynha şeýle 
çylşyrymly kompozisiýalardan bolup, 

38-nji surat. Daşky şekiliň baglylygy 
we bitewiligi.htt

bu kompozisiýa biçim kompozisiýasy, nagyş lar kompozisiýasy, tikmek we 
bezemek usullarynyň kompozisiýalarynyň özara uýgunlygyndan ybarat. Bu 
çylşyrymly kompozisiýada tikmek we bezemek  kompozisiýalary nagyş 
kompozisiýalaryna, nagyş kompozisiýalary bolsa biçim kompozisiýalaryna 
boýun egýär, ýöne olar bitewi kompozisiýanyň «özünde gutarnykly» özbaş-
dak böleklerdir (38-nji surat).

Hünärmentçilik önümlerini daşky şekiliniň baglylygy we bitewiligi üpjün 
edilişine görä bahalamak üçin bize hünärmentçilik önümleri gerek bolýar 
(39-njy surat).

Özbaşdak iş: 39-njy suratda görkezilen zerdozluk önümlerine kesgitleme 
beriň. Daşky şekiliniň baglylygy we bitewiligi, nagyş kompozisiýalarynyň 
gurluşy nähili derejede dogry saýlananlygyny esaslandyryp beriň we öz 
önümiňizi taýýarlaň.

Berkitmek üçin soraglar we ýumuşlar

1. Hünärmentçilik önümleri nähili talaplara jogap bermeli?
2. Daşky şekiliň baglylygy we bitewiligi diýende nämäni düşünýärsiňiz?
3. Daşky şekiliň baglylygy nämelere bagly?
4. Hyrydarly hünärmentçilik önümini özbaşdak taýýarlaň. 

39-njy surat. Hünärmentçilik önümleri.

1.3. AÝALLAR JALBARYNY BIÇMEK WE TIKMEK
Jalbar we onuň görnüşleri barada düşünje

Ýaşlaryň söýüp geýýän geýimlerinden biri jalbar hasaplanýar. Jalbarlar 
kostýumyň bir bölegi ýa-da aýratyn geýim bolup hyzmat edýär.

Jalbar iş, sport bilen meşgullanmak we dynç almak üçin amatly 
geýimdir. Jalbaryň modelleri örän köpdürlüdir. Wezipesine görä jalbarlar 
gündelik – işde we öýde geýilýän, köçe, sport we ýörite işlere niýetlenen 
bolýar (40-njy surat). Jalbaryň uzynlygy, giňligi moda esasan üýtgäp
durýar. Jalbarlar tutuş uzynlygy boýunça giň ýa-da mälim ýerleri (göwräniň 
aşagy, dyz, injigi) giňelen bolmagy mümkin. Meselem, but bölegi giňelip, 
injik daralan jalbarlara banan jalbarlar diýilýär. Tersine, but bölegi dar, 
injik bölegi giň bolsa giňelen jalbarlar, deň giňelse şarowarlar (giň 
balak) diýilýär. Baldyra çenli uzynlykdaky jalbar golf, dyza çenli bolsa 
bermuda, buda çenli uzynlykda bolsa şortik diýilýär. Kelte jalbarlara 
kapri diýýärler.

Jalbarlar bilbagsyz, inli, insiz bilbagly, kemer dakmak üçin dürli şekildäki 
kemer tutgyçlar, gapdal tikinli ýa-da gapdal tikinsiz, injigi manjetli ýa-da 
manjetsiz edip tikilen bolmagy mümkin. Jalbarda tikindäki ýa-da örtme jü-
büler köp duşýar. 

Jalbaryň esasy detallary, öň we arka bölekleri wytaçkaly ýa-da maýda 
gasynly, dyzyň töwereginde kesikli, dürli şekildäki koketkaly bolmagy 
mümkin.

40-njy surat. Aýallar jalbarynyň modelleri.htt

Jalbar esasan ýüň we lawsan garyşyk ýüň süýümli matalardan, dykyz 
dokalan çiýduhoba, selon, jinsi matalardan tikilýär.

Aýallaryň jalbary erkekleriňkiden dakylmasy, matanyň reňki we bezegleri 
bilen tapawutlanýar. 

Amaly sapak

Aýallar jalbarynyň esas çyzgysyny çyzmak we modelirlemek

Enjamlar

Santimetrli lenta, galam, depder, rezinli bozguç, çyzgyç, masştably çyzgyç, 
A1 formatyndaky kagyz, iňňe.

Işiň ýerine ýetirilişi

1. Gerekli ölçegleri almak.
2. Esasy ülňi çyzgysyny taýýarlamak.
3. Ülňi taýýarlamak.
4. Ülňä moda çyzyklaryny girizip, ony modelirlemek.
5. Mata saýlamak we ony biçmäge taýýarlamak.
6. Biçmek we elde tikmek.
7. Birinji geýdirip görmek we kemçiliklerini düzetmek.
8. Tikin maşynynda tikmek.
9. Ahyrky işläp bejermek.

7-nji jedwel
Gerekli ölçegler

T/n Ölçegiň atlandyrylyşy Belgisi Mukdary (santimetrde)
1. Biliň töwereginiň ýarysy Bil.t.ýar. 36
2. Göwräniň aşagy töwereginiň ýarysy G.aş.t.ýar. 48
3. Jalbaryň uzynlygy (gapdal tarap-

dan ölçenýär)
K.U. 102

4. Geçiriş çyzygy G.ç. 29
5. Injigiň giňligi I.g. 30

6 – Texnologiya 9, turkman 

htt
p:/

/ed
up

ort
al.

uz



82

Jalbaryň öň ýarysyny çyzmak

Göni burç çyzyp, ujuna A nokady goýýarys (41-nji surat).
Jalbaryň uzynlygy. A nokatdan pese 102 sm çyzyk çekip, N harpyny 

goýýarys: AN=K.U.=  102 sm.
Göwräniň aşagy çyzygy. A nokatdan pese 18 sm ölçäp, B nokady alýarys: 

AB=18 sm. B nokatdan islendik uzynlykda gorizontal çyzyk çekilýär.
Geçiriş çyzygynyň uzynlygy. A nokatdan pese 30 sm uzynlykda çyzyk 

çekip, S nokat goýulýar: AS=G.ç+1=29+1=30 sm. S nokatdan saga islendik 
uzynlykda gorizontal çyzyk çekýäris.

Dyz çyzygy. SN kesimi deň ikä bölünip, bölünme nokadyndan ýokary 6 
sm çykyp, K nokat goýulýar: SK=SN:2–6. K nokatdan saga islendik uzynlyk-
da çyzyk çekilýär.

Jalbaryň geçiriş çyzygy boýunça giňligi. S nokatdan saga 25 sm
uzynlykda çyzyk çekip, S1 nokady goýulýar: SS1=B.t.ýar. :2+1=25 sm. S1 
nokatdan perpendikulýar çykarylýar, bu çyzyk bil çyzygyny kesip geçýän 
ýeri T nokat bilen belgilenýär. Göwräniň aşagy çyzygy bilen utgaşýan ýeri 
bolsa B1 nokat bilen belgilenýär. S1 nokatdan saga 5,5 sm çyzyk çekip, S2 
nokady goýýarys: S1S2=B.t.ýar. :8–0,5=48:8–0,5=5,5 sm.

Bant çyzygy. T nokatdan pese 1 sm ölçäp, T1 nokat goýulýar. S1 no-
katdan ýokary 5 sm uzynlykda çyzyk çekip, 5 sifrini goýýarys. S1 nokat-
dan burçy deň ikä bölýän 3 sm-lik bissektrisa çykarýarys, ujuna 3 sifrini 
goýýarys. Öňki tikin çyzygy T1, B1, 5 we 3 nokatlar arkaly geçip, S2 nokada 
gelip düşýär.

Bil çyzygy. T nokatdan çepe 22 sm ölçäp, T2 nokady goýýarys: 
TT2=Bil.t.  ýar. :2+4=36:2+4=22 sm. T1 we T2 nokatlary utgaşdyrylýar.

Ütük çyzygy. SS2 kesimi deň ikä bölünýär, bölünme çyzygyndan
ýokary we pese wertikal çyzyk çekilýär, wertikal çyzygyň bil çyzygy bilen 
kesişýän ýerine T3 nokat, iň peski çyzyk bilen kesişýän ýerine N1 nokat 
goýulýar.

Jalbaryň injiginiň açaky çeti. N1 nokatdan saga we çepe 14 sm ölçenip, 
N2 we N3 nokatlary goýulýar: N1N2=N1N3=(Pk–2):2=(30–2):2=14 sm. N1 no-
katdan ýokary 1 sm ölçäp, 1 sifri goýulýar. Injigiň aşaky çyzygy N2, 1, N3 
nokatlar arkaly çekilýär.htt

p:/
/ed

up
ort

al.
uz



83

Gapdal tikin utgaşýan çyzygy. T2, B, S, N2 nokatlar utgaşdyrylýar, bu 
çyzygyň dyz çyzygy bilen kesişýän ýeri K1 nokat bilen belgilenýär.

Balagag tikini. S2 nokat bilen N3 nokat utgaşdyrylýar. S2N3 çyzygyň dyz 
çyzygy bilen kesişýän ýerine K2 nokat goýulýar.

Bildäki wytaçkalar. T3 nokatdan pese 8 sm-lik perpendikulýar çykarylýar 
we ujuna 8 sifri goýulýar. T3 nokatdan iki tarapa 2 sm-dan goýlup, no-
katlar 2 sifri bilen belgilenýär we bu nokatlar birleşdirilip, wytaçka emele 
getirilýär.

Jalbaryň arka bölegini çyzmak
Bu çyzgy jalbaryň öňki ýarysyna esasan çyzylýar. Jalbaryň öňki ýarysy 

çyzgysy çyzylyp, ähli belgiler ýerbe-ýeri goýup çykylýar.
Jalbaryň arkasynyň geçiriş çyzygy boýunça giňligi. S1 nokatdan saga 11 

sm uzynlykda çyzyk çekilip, S3 nokat goýulýar: S1S3=B.t. ýar: 4 –1=48:4 –1=11 
sm.

41-nji surat. Aýallar jalbarynyň esasy ülňi çyzgysy.

Injigiň aşaky çeti. N1 nokatdan saga we çepe 16 sm-dan ölçäp, 
N4 we N5 nokatlar goýulýar: N1N4=N1N5=(Pk+2):2=(30+2)=16 sm. 
N1 nokatdan pese 1 sm ölçäp, 1 sifri goýulýar. Injigiň peski çyzygy N5, 1, 
N4 nokatlar arkaly geçýär.

Gapdal tikin düşýän çyzyk. A nokatdan çepe 2 sm ölçäp, T4 nokat 
goýulýar. B nokatdan çepe 3 sm ölçäp, 3 sifri goýulýar. S nokatdan çepe 3 
sm ölçäp, 3 sifri goýulýar. T4 nokatdan başlap 3 we 3 nokatlary arkaly N5 
nokada çenli çyzyk çekilýär. Gapdal çyzygyň dyz çyzygy bilen kesip geçen 
ýerde K3 nokat goýulýar.

Bil çyzygy. T3 nokatdan ýokary 2,5 sm ölçäp, T5 nokat goýulýar. Bil 
çyzygy T4 nokatdan saga T5 nokat arkaly 22,5 sm uzynlykda bil çyzygyny 
çekip, T6 nokat goýulýar: T4T6=Bel. t.ýar.:2+4,5=36:2+4,5=22,5 sm.

Balagag tikini. S3 we N4 nokatlar özara utgaşdyrylýar. N4 nokatdan 
ýokary, şu çyzyk boýunça S2S3 çyzygyna deň gelýän uzynlygy ölçäp, S4 
nokat goýulýar. S4N4 çyzygynyň dyz çyzygy kesip geçen ýeri K4 bilen 
belgilenýär.

Geçiriş çyzygy. S1 nokatdan ýokary we saga 2 sm ölçäp, şu nokatlar 2 
sifrleri bilen belgilenýär. T6 nokatdan pese, 2 we 2 nokatlary arkaly çyzyk 
çekip, S4 nokada utgaşdyrylýar.

Bil wytaçkalary.  Bil çyzygy deň üç bölege bölünýär. Bölünme nokat-
laryndan pese 9 sm uzynlykda çyzyk düşürlip, 9 sifrleri goýulýar. Her bir 
nokatdan saga, çepe 1 sm-dan ölçäp, 1 sifrleri bilen belgiläp çykylýar we 
bu nokatlar utgaşdyrylyp, wytaçkanyň çyzyklary alynýar.

Jalbaryň dyzyny dyz çyzygyndan daraltmak mümkin. Munuň üçin arka 
tarapda K3 nokatdan saga, K4 nokatdan çepe, öň tarapda bolsa K1 nokatdan 
saga we K2 nokatdan çepe 3–4 sm-dan ölçäp, şu nokatlardan çyzgydaky ýaly 
punktir çyzyk geçirilýär.

Amaly sapak 

Esasy ülňi çyzgysynyň kömeginde jalbary modelirlemek. 
Jalbary biçmek we tikmek

Esasy ülňi çyzgysynyň kömeginde dürli jalbarlary modelirlemek mümkin 
(42-nji surat).htt

Enjamlar

Albom, galam, depder, rezinli bozguç, çyzgyç, masştably çyzgyç, A1 forma-
tyndaky kagyz.

Modeliň eskizi Esasy ülňi çyzgysyna
model çyzyklaryny girizmek

Reňkli kagyzdan taý-
ýarlanan ülňi (okuwçy 

depderine özbaşdak 
ýerine ýetirýär) 

42-nji surat. Esasy ülňi çyzgysyndan jalbaryň dürli modellerini döretmek.

Modelirlemek. Biz saýlan jalbar biçimi 43-nji suratda görkezilen. Bu 
jalbaryň ülňüsini almak üçin esasy ülňi çyzgysyna gapdal çyzygy boýunça 
jalbaryň dyz çyzygyndan başlap, göwräniň aşagy çyzygyna çenli we bil 
çyzygyna çenli 2 sm giňeldip, çyzyk çyzyp barýarys. Bil çyzygyndan 3+3 
sm ýokary göterilýäris  we bil çyzygy boýunça hem rowan çyzyk çyzyp, 
bil böleginiň ölçegi boýunça çyzyk çekip, bil nokadyna utgaşdyrylýar (bu 
goşmaça bil bölegine rezin lenta goýmak üçin gerek bolýar).

Amaly sapak 

Ülňini mata ýerleşdirmek we biçmek

Enjamlar

Biçüw stoly, esasy ülňi çyzgysy, gaýçy, saýlanan mata, mel, iňňe, sapak, tikin 
maşyny, temençe, oýmak.

Jalbary biçmek üçin mata uzynlygyna iki epläp düşelýär. Mata inli bol-
sa, öň we arka bölekleriň ülňüleri ýanaşyk goýulýar, eger mata insiz bolsa, 
uzynlygyna yzygider ýerleşdirilýär, munda ülňülerde belgilenen orta çyzyklar 

43-nji surat. Esasy ülňi çyzgysyna fason 
çyzyklaryny girizmek we

ony modelirlemek.

matanyň boý sapagynyň ugruna laýyk düşmelidir. Ülňiler matanyň inine 
ýerleşmese, arka bölek ädim gyýygyň ýokary bölegine  ýama düşürmek 
mümkin. Ülňileriň konturlary boýunça gerekli tikin haklary goýup, melläp 
çykylýar we detallar biçip alynýar. Biçilýän wagtda belgilenen ýerlere barlag 
belgileri – kertikler berip gidilýär. Biçüw detallary: öň bölek – 2 sany, arka 
bölek – 2 sany.

Işiň ýerine ýetirilişi

1. Jalbaryň öň we arka bölekleriniň orta çyzyklary, barlag belgileri 
detallaryň ikinji böleklerine boş çekimleriň kömeginde göçürilýär.

2. Jalbaryň arka böleginde ýama bolsa, ony esasy detala birikdirmez-
den öň gyýyklaryny ýörite maşynda ýörmeläp çykylýar. Soň ýamalary arka 
bölekleriň sag tarapyna sagyna garadyp goýup, 1 santimetr giňlikde tikin 
salyp, birikdirip tikilýär, tikinler ýaryp ütüklenýär.

3. Jalbaryň gapdal, ädim we orta tikinlerini elde wagtlaýyn birikdirip alyp, 
göwrä geýdirip görülýär, nogsanlary bolsa, düzedişler girizilýär.

4. Jübi bölegini işläp taýýarlanda biçilen astaryň bir tarapy jalbaryň gap-
dal bölegine goýulýar we ýokary gyýykdan 7–8 sm, gapdal tikinden 20 sm 
ters tarapyna eplenýär (44-nji surat). Elde eplenen ýerden 0,5 sm galdyryp, 
kökleme tikininde, soň tikin maşynynda tikilýär (tikiniň başy we ahyry 
pugtalanýar).

5. Astaryň ikinji gapdal tarapyna jalbaryň matasyndan üçburçluk şeklin-
de mata goýup tikilýär (matanyň üstüne goýlan ýapgyt tarapy 0,5 sm epläp 
tikilýär).

6. Iki astar böleginiň içki taraplary 1 sm tikin haky taşlap ilki elde, soň 
bolsa tikin maşynynda tikilýär (tikin ýörmelenýär). Astaryň iki bölegi-de 
gapdal we depe gyýyklary jalbaryň matasyna goşup tikilýär. Jübiniň ikinjisi 
hem edil şeýle usulda tikilýär.

44-nji surat. Jalbaryň jübüsini 
işläp bejermegiň yzygiderligi.

7–8 sm

20

m

7. Jalbaryň gapdal, ädim we orta gyýyklary elde kökleme tikininde 
tikilýär we 1-nji geýdirip görmek geçirilýär. Kemçilikleri anyklanyp, düze-
dişler girizilýär. Soň ähli tikinler tikin maşynynda el tikininden 0,1–0,2 sm 
ýanyndan tikilýär (tikinler ýaryp ütüklenýär).

8. Jalbaryň ýokary bölegini 2 hili usulda  işläp bejermek mümkin. 
1-nji usulda ilki gyýyk tikin maşynynda ýa-da elde ýörmelenýär. Soň 2–3 
sm-lik rezin lenta jalbaryň ters tarapyndan gyýyga goýup çekip tikilýär 
(rezin lentany dörde bölüp, galam bilen belgiler goýulýar, soňra dört bel-
gini jalbaryň dört tikinine, depesinden, orta we aşaky böleginden çekip 
tikilýär). Rezin lenta mata bilen bile ters tarapa bir epläp gyýyk boýunça 
tikilýär.

9. 2-nji usulda jalbaryň ýokarky gyýygy ilki 0,5 sm, soň 2,5–3 sm epläp 
tikilýär we bir çetinden rezin lenta geçirilýär. Reziniň gyralary bir-birine 
elde tikip birikdirilýär.

10. Jalbaryň injik bölegini işläp bejermekda gyýyk ilki 1 sm, soň 1,5 sm 
epläp tikilýär. Tikin ters we sag taraplaryndan ütüklenýär.

11. Ahyrky işläp bejermekde elde tikilen tikinler alyp taşlanýar we maşyn 
tikinleriniň artykmaç bölekleri alyp taşlanýar. Geýim ütüklenýär we geýim 
ildirgije asyp goýulýar.

Berkitmek üçin soraglar we ýumuşlar

1. Öz göwräňize laýyk ölçegde çyzgy çyzyň we ülňi taýýarlaň.
2. Ülňä model çyzyklaryny giriziň we ony modelirläň.
3. Esasy ülňi çyzgysyndan peýdalanyp ýene nähili jalbarlary modelirläp tikmek 

mümkin?
4. Jalbaryň dürli fasonlaryny çyzyň.
5. Jalbary biçiň. Jalbary ilki elde, soň maşynda tikip ütükläň.

1.4. GASYNLY ÝASSYJAK TIKMEGIŇ TEHNOLOGIÝASY

Gasynly ýassyjak (45-nji surat) tikmek üçin esasan ýumşak we galyň ma-
talar saýlanýar. Onuň bir tarapy gasynly, ikinji tarapy bolsa ýönekeý tikilýär. 
Mata sarpyny hasaplanda matanyň inine garalýar. Eger mata inli (150–160 
sm) bolsa, 75 sm, eger-de insiz (90–100 sm) bolsa, 150 sm mata alynýar.htt

Amaly sapak 

Gasynly ýassyjaga gidýän matany anyklamak,
çyzgysyny çyzmagyň we biçmegiň tehnologiýasy

Enjamlar

Gaýçy, çyzgyç, santimetrli lenta, iňňe, mata çyzmak üçin mel ýa-
da sabyn bölejigi.

Işiň ýerine ýetirilişi

Biçmek. Matany 75×75 sm edip bi-
çip alýarys. Arka tarapyndan gyralaryndan 
10 sm-dan ýer galdyryp, içki bölegine ara-
lary 5 sm-lik parallel çyzyklar çyzylýar. Soň 
olara perpendikulýar edil şeýle çyzyklar 
çyzylýar. Küşt tagtasy ýaly emele gelen 
kwadratlaryň içine tikin ýönelişi görkezilýär (46-
njy surat).

Tikmek. Birinji hatardaky kwadratlar gör-
kezilen ýöneliş esasynda iki burçundan iňňäniň 
ujy bilen ilip alynýar we bir-birine birleşdirilýär. 
Ynha şu ýeri 3–4 gezek tikip, tikin berkidilýär. Soňky kwadraty tikende sapak 
üzülmeýär, 3–4 sm galdyryp, tikmek dowam etdirilýär.

Ikinji hatar hem edil şu tertipde – ähli kwadratlar öz ýönelişi boýunça 
tikilýär.

45-nji surat. Gasynly 
ýassyjak.

46-njy surat. Tikmegiň 
yzygiderligi (ýassygyň 

matasynyň ters
tarapyna edil şeýle 

çyzgy çyzyp alynýar).htt

3. Şu tertipde hemme kwadratjyklar tikip çykylýar.
4. Çetki böleginden galdyrylan 10 sm-lik ýerlerini epin ýa-da desse haly-

nda ýygyp, üstki bölek kwadrat şekline getirilýär.
5. Taýýar bolan üstki bölegi matanyň galan bölegine (ters tarapyna) goýup, 

gyrasyndan çyzyp alynýar we ýassygyň aşaky bölegi biçilýär.
6. Bir tarapyny alyp, onuň boý sapagynyň ýönelişi boýunça giden 

gyýygyna  molniýa dakylmasyny goýup, 1 sm tikin haky galdyryp, elde 
kökläp tikip çykylýar. Soň bolsa maşynda tikilýär.

7. Molniýanyň ikinji tarapyny ýassyjagyň boý sapagy boýunça giden 
gyýygyna goýup, ýene 1 sm tikin haky galdyryp, tikip çykylýar.

8. Sagyny sagyna goýup, 3 tarapyny hem 1 sm tikin haky galdyryp, ilki 
el tikininde göklenýär, soň bolsa maşynda el tikininiň 1 mm  içki ýanyndan 
tikip çykylýar.

ÖZBAŞDAK AMALY ÝUMUŞ

47-nji suratdaky ýassyjagy özbaşdak tikip görýäris.
Bu ýassyjak üçin 50×100 sm-lik gyzyl mata, üstündäki ak we gyzyl 

bilbaglaryny almak üçin 50×40 sm-lik ak we 50×40 sm-lik gyzyl mata, ak 
gülli bezegi üçin 20×25 sm-lik iki mata gerek bolýar.

1. Işi matany 50×50 sm-lik ýassyjagy biçmek bilen başlaýarys. Munuň 
üçin 2 taraplary 50×50 bolan birmeňzeş kwadratjyklary biçip alýarys.

2. Bezeglerini taýýarlap alýarys. 50×40 sm bolan ak we gyzyl be-
zeg matalaryny biçip, uzynlygy boýunça sagyny sagyna goýup, iki epläp, 

1 sm tikin haky taşlap, ilki elde, soň bolsa maşynda 
tikip çykýarys.

3. Taýýar bezeg matalaryny (bilbaglaryny) 
ýassyjagyň bir tarapyna (sag tarapyna), orta bölegine 
(ilki gyzyl, soň ak reňkler) ýerleşdirip, temençeleriň 
kömeginde birleşdirip, üstüne ýassyjagyň ikinji bö-
legini ýerleşdirýäris we 3 tarapyny ilki elde, soň 
maşynda 1 sm tikin haky galdyryp, tikip çykýarys.

4. Dördünji tarapyna molniýa dakylmasy 
goýulýar. Molniýany ýapyp, ýassyjagyň 4-nji 
gyýygyna goýup, 1 sm tikin haky taşlap tikilýär. 

47-nji surat. Iki hili ma-
tadan tikilen ýassyjak.htt

Soňra molniýa dakylmasyny açyp, ýassyjagyň ikinji gyýygyna goýup, 1 sm 
tikin haky taşlap, tikip çykylýar.

5. Bant şeklindäki bezegleri taýýarlamak üçin bize 20×25 sm-lik iki sany 
ak mata gerek bolýar. Olar uzynlygy boýunça sagyny sagyna goýup epläp, 
iki tarapy tikip çykylýar. Sagyna agdaryp, üçünji tarapyny hem gyýygyny 
içine 1 sm epläp, tikip çykylýar.

6. Bant şekline getirmek üçin ortasyny tapyp, epin emele getirilýär we 
tikip goýulýar.

7. Ýassyjagy sagyna agdaryp, ak lentanyň üstüne bant şeklindäki 
bezegler tikip goýulýar.

8. Ahyrky işläp bejermekde el tikinleri alyp taşlanýar we artykmaç sa-
paklar gyrkyp alynýar.

9. Taýýar daşlygy ýassyjaga geýdirip goýulýar. Ýassyjak taýýar.

Meseleli ýumuş

Aşakda getirilen suratlar esasynda islän buf görnüşlerini saýlap, gasynly 
ýassyjak, sumkajyk, kiçi göwrümdäki körpeçe we şoňa meňzeş önüm dörediň. 
Saýlan önümiňize näçe mata gidýändigini anyklaň.

1. Nusgadaky buf görnüşini almak üçin mata saýlaň we onuň arka ta-
rapyna gyralaryndan birmeňzeş aralyk galdyryp,  ortasyna aralary birmeňzeş 
aralykda bolan nokatlar goýuň. Çyzgydaky ýaly tikin çyzyklaryny çyzyň we 
elde 3 gezekden tikip birleşdiriň.

2. Soňky sahypada ýokarda berlen suratdaky bufy tikmek üçin matanyň 
ortasyna kwadratlar çyzylýar we çyzgydaky ýaly kwadratlaryň ilki bir tarapy, 
soň bolsa ikinji tarapy bir-birine birleşdirilýär (suratda bufuň sag we çep 
taraplary görkezilen).htt

3. Aşakdaky bufy tikmek üçin matanyň arka bölegine çyzgydaky ýaly 
çyzyklar çyzylýar, soň elde tikip, gyralaryna maňyz goýulýar.

4. Bu görnüşdäki bufy çyzgy esasynda matanyň ters tarapyna gerekli 
çyzyklar çyzylyp, soň elde çyzygyň ýönelişi boýunça tikilýär.

5. Bu görnüşdäki bufy taýýarlamak üçin hem çyzgy matanyň ters tarapyna 
çyzylýar we elde matanyň reňkindäki sapak bilen tikilýär.

Berkitmek üçin soraglar we ýumuşlar

1. Gasynly ýassyk üçin nähili matalar saýlanýar? Onuň ölçegi nämä bagly?
2. Gasynly ýassygyň ýene nähili görnüşlerini tikmek mümkin? Olaryň eskizini çyzyň.
3. Iki hili matadan tikilen ýassyjagyň tikiş basgançagyny aýdyp beriň.

sag ýüzi çep ýüzi

2-nji bap. ÖNÜMÇILIGIŇ WE ÖÝ
HOJALYKÇYLYGYNYŇ ESASLARY

2.1. TEHNIKA WE ONUŇ HÄZIRKI ZAMAN
ÖNÜMÇILINDÄKI ROLY

Tehnikanyň kesgitlemesi, tehnikanyň ösüş taryhy we gelejegi

Tehnika (techne – ussatlyk, sungat) – maddy baýlyk almak hem-de 
adamlaryň we jemgyýetiň isleglerini kanagatlandyrmak maksadynda adamyň 
daş-töwerekdäki tebigata täsir etmegine mümkinçilik berýän serişdeler we 
endikler toplumy. Onuň esasy wezipesi adam zähmetini ýeňilleşdirmek we 
zähmet öndürijiligini artdyrmakdyr. Tehnika tebigatyň resurslaryndan neti-
jeli peýdalanmaga, Ýeriň jümmüşini, Dünýä okeanyny, kosmos giňişligini 
özleşdirmäge mümkinçilik berýär.

«Tehnika» termini ýene işi (hünär) ýa-da sungatda ulanylýan usullary hem 
aňladýar (meselem, dokmaçylyk tehnikasy, ädikçilik tehnikasy, küşt oýnunyň 
tehnikasy we başgalar).

Tehniki  serişdeler hemişe barha kämilleşýär, täze tehnologiýa, täze çe 
önüm öndürmek zerurlygy döremegi bilen täze-täze tehnika döredilýär. Teh-
nikanyň taryhy ilkidurmuş jemgyýetine baryp direlýär. Umuman, tehnikanyň 
taryhyny aşakdaky 7 basgançaga bölmek mümkin: 1 – ýönekeý önümçi-
lik gurallarynyň we usullarynyň döredilmegi; 2 – çylşyrymlyrak önümçilik 
gurallarynyň we usullarynyň döredilmegi; 3 – adam tarapyndan dolandyrylýan 
çylşyrymly zähmet gurallarynyň döredilmegi; 4 – manufaktura önümçilik 
şertinde  maşyn tehnikasynyň döredilmegi; 5 – öňdebaryjy ýurtlarda bug 
dwigateli esasynda  iş maşynlarynyň peýda bolmagy; 6 – elektrik energiýasy 
esasyndaky maşynlar ulgamynyň döredilmegi; 7 – awtomatlaşdyrylan maşyn-
lar ulgamynyň we kosmiki tehnikanyň ösmegi, informasion tehnologiýasynyň 
(meselem, Internet) ösmegi.

Öndürijilik, pugtalyk we tygşytlylyk tehnikanyň iň möhüm görkezijileridir. 
Tehnikanyň öndürijiligi wagt birliginiň içinde taýýarlanan (işläp taýýarlanan, 
daşalan we başgalar) önümiň mukdary bilen anyklanýar. Tehnikanyň pug-
talygy zerur mukdarda oňat hilli önüm bermek aýratynlygy ýa-da tehnologik htt

wezipäni kesgitli möhletlerde ýerine ýetirmek bilen aňladylýar. Tehnikanyň 
tygşytlylygy ulanylýan çig mallaryň, materiallaryň, ýangyjyň, energiýanyň, 
kömekçi gurluşlaryň özüni ödeýiş gymmaty bilen kesgitlenýär.

Tehnikanyň öndürijiligini, pugtalygyny we tygşytlylygyny artdyrmak üçin 
ony barha kämilleşdirmeli, iş proseslerini awtomatlaşdyrmaly.

Häzirki zaman önümçiligiň bazar gatnaşyklary
bilen baglylygy

Ýurdumyzyň ykdysadyýetinde düýpli özgerişler amala aşyrylmagy, 
respublikanyň ykdysadyýeti esasan çig mal ýönelişinden bäsdeşlik edip bilýän 
önüm öndürmek ýoluna yzygiderli geçýänligi, ýurduň eksport kuwwatynyň 
giňelýändigi önümçiligiň her bir ugunyň öňüne täze wezipeleri goýdy. Şol sanda, 
tikinçilik senagatyny ösdürmek, halkymyzy ýokary oňat hilli, owadan geýimler 
bilen üpjün etmek ýeňil senagat işgärleriniň öňünde durýan möhüm wezipe-
lerdendir (48-nji surat). Elbetde, bu wezipeleri ýerine ýetirmek üçin tikinçilik 
önümlerini öndürmegiň göwrümini artdyrmak, olaryň hilini gowulandyrmak,
täze, ýokary netijeli tehnika eýe bolan kärhanalary döretmek gerek bolýar. 
Islendik önümçilik bazar gatnaşyklary bilen berk bagly.

Bazar – satyjylar bilen hyrydarlaryň arasyndaky haryt alyş-çalyş 
gatnaşyk lary, önümçilik bilen sarp edişi özara baglaýan mehanizm. Bazar 
obýekti peýdaly harytlar we hyzmatlar, subýekti bolsa bazar gatnaşyjylary 
(satyjy we hyrydarlar) bolup, olar fi rmalardan, öý hojalyklaryndan, döwlet 
guramalaryndan, edaralaryndan we başgalardan ybarat. Bazar gatnaşyjylary 
harytlary we hyzmatlary pul arkaly alyş-çalyş etmek boýunça gatnaşy-

ga girişýärler. Bazarda harytlar bilen 
aluw-satuw gatnaşyklary haryt öndür-
mek, alyş-çalyş we pul dolanyşygy ka-
nunlaryna görä amala aşyrylýar.

Bazarda iki proses amala aşýar: biri 
harytlary satmak, ikinjisi – haryt satyn 
almak, ýagny puly haryda çalyşmak. 
Alyş-çalyş islege görä we erkin şekil-
lenen nyrhlarda alnyp barylýar. 

Bazar ykdysadyýetinde önümçiligi 
sarp ediş bilen baglamak (döredilen 48-nji surat. Tikinçilik sehi.htt

harytlar we hyzmatlar bazara çykýar, ol ýerde satylansoň, sarp edişe gelip 
düşýär); bahany haryt şeklinden pul şekline öwürmek; önümçiligiň üznük-
sizligini üpjün etmek (döredilen harytlar we hyzmatlar bazarda satylansoň, 
düşen pula önümçilik üçin zerur ykdysady resurslary, meselem, gural-enjam-
lar, maşynlar, ýangyç, işçi güýji satyn alnyp, önümçiligi dowam etdirmek 
mümkinçiligi döredilýär); ykdysadyýeti tertibe getirmek (nämäni, nähili ön-
dürmek, kim üçin öndürmek); ýurtlaryň arasynda ykdysady hyzmatdaşlygy 
ornaşdyrmak ýaly wezipeler ýerine ýetirilýär. Munda önümçilik talap we 
teklip, şoňa görä nyrhyň özgerişine garap ýöredilýär. Talap artyp nyrh 
artsa, önümçilik köpelýär, tersine, teklip artyp talap kemelse, önümçilik 
gysgalýar.

Merkezi Aziýada garaşsyz döwletleriň peýda bolmagy hususy eýeçiligi 
gaýtadan dikeldip, söwdanyň erkinligine giň ýol açyp berdi. Şol sanda, Öz-
begistanda bazar ykdysadyýetiniň durmuşa geçirilmegi adaty söwdany täze, 
häzirki zaman usullar we serişdeler bilen baýlaşdyryp, ýurduň durmuş-
ykdysady we medeni ösüşine uly ýol açyp berdi. Garaşsyz Özbegistan ähli 
daşary ýurtlar bilen öz bähbidine garap erkin, syýasy, ykdysady, medeni we 
söwda aragatnaşyklaryny ýola goýdy we bu ugurda täze-täze ýollary tapmak-
da dyngysyz iş alnyp barylýar. Özbegistan Respublikasynda bazaryň işini 
ösdürmek ugrunda örän köp täze söwda bileleşikleri, konsernler we fi rmalar 
peýda bolýar, döwür talabyna jogap beri bilýän talantly telekeçileriň hatary 
barha köpelýär.

Häzir Özbegistanda bazarlar esasy satylýan önümlere görä daýhan bazary 
(oba hojalyk önümleri), haryt bazary, lomaý bazar, mal (çarwa mallary) ba-
zary ýaly esasy görnüşlere bölünýär.

Döwrüň talaplaryna jogap berýän, adamlaryň islegini kanagatlandyryp 
bilýän önümleri öndürýän ähli önümçilik görnüşleri häzirki zaman önümçi-
ligine mysal bolýar.

Bazar gatnaşyklaryny ösdürmekde telekeçileriň hyzmaty örän uly. Olaryň 
öndürýän önümleri hiç haýsy daşary ýurt önümlerinden galmaýar. Häzirki 
wagtda häzirki zaman önümçiligiň dürli ugurlarynda şeýle konkurentlik edip 
bilýän önümler öndürilip, bu zehinli telekeçileriň garaşsyzlyk ýyllarynda 
gazanan uly üstünligidir.htt

Berkitmek üçin soraglar we ýumuşlar

1. Ylym, tehnika we tehnologiýa bir-biri bilen nähili baglanan?
2. Öňdebaryjy tehnologiýa esasynda döredilýän önümlere mysallar getiriň. Olaryň 

öňkülerden tapawudyny tapyň.
3. Tehnikanyň könelmegi we zaman talabyna jogap bermän galmagy mümkinmi?
4. Önümçiligiň nähili görnüşlerini bilýärsiňiz? 
5. Tema boýunça maglumat toplaň we test soraglaryny düzüň.
6. Mekdebiňiziň töwereginde nähili önümçilik görnüşleri bar? Ol ýerde nähili önüm-

ler öndürilýär we nirelerde satylýar?

2.2. ÖNÜMÇILIKDE YLMY-TEHNIKANYŇ ÖSÜŞINI
ÇALTLANDYRMAGYŇ FAKTORLARY WE GELEJEGI.

TÄZE MATERIALLAR WE DÖWREBAP
TEHNOLOGIÝALAR

Tehnikany ösdürmek ylmyň we tehnikanyň ösüşiniň möhüm şertidir. 
Tehnikany ösdürmekde ylmyň gazananlaryndan giňden peýdalanylýar. Häzirki 
zaman ylmy önümçiligiň möhüm gazananlary tebigy we tehniki ylymlaryň 
açyşlaryna daýanýar. Tehnika ylmyň gazananlary esasynda barha ösüp, ylmyň 
öňüne täze wezipeler goýýar.

Häzirki wagtda ýurdumyzyň tikinçilik kärhanalary ylmy-tehnikanyň 
soňky gazananlary esasynda öndürilen enjamlar bilen doldurylýar. Maşyn-
lary we enjamlary dürli-dürli gurluşlar bilen enjamlaşdyrmak arkaly tehno-
logik prosesleri kompleksleýin mehanizasiýalaşdyrmak we awtomatlaşdyr-
mak dowam edýär.

Önümçiligiň taýýarlaýyş we biçiş bölümlerindäki işleri meha-
nizasiýalaşdyrýan maşynlar, mehanizmler we daşaýjy gurluşlar komplek-
si işläp taýýarlanylýar. Matalaryň kemçiligini anyklaýan, uzynlygyny we 
inini anyk ölçeýän täze maşynlar ornaşdyrylýar. Tikinçilik önümlerini 
proýektirlemek matematiki esasda ösdürip, elektron hasaplaýyş maşynlaryn-
dan peýdalanmak mümkin boldy. Geýimiň gyýyklaryny lazer şöhleleri, ul-
trases, ýokary ýygylykly elektrik uçguny bilen biçmekde programmirlenen 
elektron dolandyryş ulgamlaryndan peýdalanylýar.htt

Bir wagtyň özünde birnäçe tehnologik prosesi ýerine ýetirmäge mümkin-
çilik berýän tikin maşynlary giňden ulanylýar.

Häzirki günde Hytaý Halk Respublikasy dokmaçylyk we ýeňil sena-
gat maşynlaryny we enjamlaryny öndürmek boýunça dünýäde öňdebaryjy 
döwletleriň hataryna girip ýetişdi. Şu hatarda Özbegistan Respublikasy bi-
len hem bu pudak boýunça hyzmatdaşlyk aragatnaşyklary barha güýçlenýär. 
Respublikamyzyň dürli pagta arassalaýan kärhanalary Hytaý tehnologiýalary 
bilen üpjün edilýär. Bu tehnologiýalar oňat hilli önüm öndürmek bilen bir-
likde ykjam, arzan, kem energiýa sarp etmegi bilen tapawutlanýar.

Ylym, tehnika, tehnologiýa. Önüm öndürmezden  öň ony proýektirlemek, 
konstrurlemek gerek. Öz nobatynda, islendik taslama, konstruksiýa bilimsiz, 
täze ylmy üstünliklersiz amala aşmaýar.

Diýmek, ylmy taglymlar we barlaglar önümçiligiň içki prosesine göze 
görünýän we görünmeýän ýüpler bilen baglanan.

Ykdysadyýetde tehnika, tehniki serişdeler diýenimizde önümçilikde 
gatnaşýan maşynlary, enjamlary, gural-enjamlary düşünýäris. Olar agyrlygy, 
göwrümi, gurluşy, ýük göteriş mümkinçiligi, öndürijiligi, ýylylygy we 
energiýa ny sarp etmegi bilen düşündirilýär.

Önümçilik tehnologiýasy önümçilik prosesinde we taýýar önümleri gurna-
makda peýdalanylýan  materiallary we ýarymfabrikatlary gaýtadan işlemek, 
döretmek diýmekdir. Önümçilikde mehaniki, termik, himiki, elektrohimiki, 
kebşirleme, gurnama ýaly örän köp tehnologik usullar ulanylýar.

Tehnologik prosesleri we dolandyryşy mehanizasiýalaşdyrmakda, 
awtomatlaşdyrmagyň ýa-da kompýuter tehnologiýasyndan peýdalanmagyň 
orny uly. Tehnika we tehnologiýa bir-biri bilen aýrylmaz baglanan we bir-
birine hemişe täsir edip durýar. Her bir tehniki täzelik özboluşly ýaşaýyş 
taryhyna eýe. Täze tehniki taglym, ilki bilen, açyş ýa-da oýlap tapma hök-
münde peýda bolýar. 

Tehnikany we tehnologiýany amalda ulanmazdan öň bu barada ylmy 
barlag işlerini alyp barmaly, ony taglymlar bilen esaslandyrmaly, tejribede 
synap görmeli. Eger ylmy-tehniki taglymynyň üstünligi tassyklansa, täze 
tehnikanyň nusgasyny proýektirlemegi başlamaly, soň onuň elementleri-
ni kon struirlemeli, tehnikany seriýalaýyn ýa-da köpçülikleýin öndürmek 
synaglary başlanýar.

7 – Texnologiya 9, turkman 

Wagt geçdigi saýyn tehnika ulanma talaplaryna jogap bermän galýar, täze 
taglymlar döreýär.

Köne taglymyň ýaşaýyş halkasy gutaryp, täzesi güýje girip başlaýar. Ylmy-
tehnikanyň gazananlarynyň tehnika we tehnologiýa älemine girip gelmegi, 
şu esasda önümçilik prosesleriniň gaýtadan täzelenmegi, täze görnüşdäki 
materiallary, energiýany, maşynlary, harytlary we hyzmatlary önümçiligi 
özleşdirmegiň hemmesine bir söz bilen ylmy-tehniki proses diýilýär. 

Döwlet innowasiýalardan bähbitli, şu sebäpli ylmy-tehniki prosese esli 
kapital sarp edýär. Bu kapital serişdeler innowasiýadaky inwestisiýalar 
diýlip atlandyrylýar. Ylmy-tehniki proses ykdysadyýetiň, önümçilik ösüşiniň 
esasydyr. Önümçiligiň netijeliligi, birinji nobatda, hut ylmy-tehniki pro-
ses bilen bagly we bu proses örän uly serişde talap edýär, çünki ol ylmy 
proýektirlemek, konstruktorlyk, tehnologik, tejribe, önümçilik, synag merkez-
leri bilen berk baglanan.

49-njy surat. Täze tehnikanyň tikin maşynlarynda aňladylmagy.htt

Dünýä möçberindäki tikinçilik maşyngurluşygy. Häzirki wagtda dünýäde 
tikin maşynlaryny öndürýän ýüzden artyk fi rmalar we kärhanalar bar. Şo-
lardan iň iri fi rma we maşyngurluşyk kärhanalary barada durup geçýäris. 
«Singer» (ABŞ) maşyngurluşyk fi rmasy döredilenden häzire çenli esasan 
deri we tikinçilik önümlerini taýýarlamaga niýetlenen mäki tikinli hojalyk 
we senagat tikin maşynlaryny öndürýär. «Strobel» (Germaniýa) fi rmasynyň 
tikin maşyn lary 200-den artyk dürli tipdäki görünmeýän tikin emele getirip, 
köp döwletlerde, şol sanda, ýurdumyzyň ýeňil senagat kärhanalarynda hem 
giň ulanylýar (49-njy surat). Zynjyr şekilli tikinli tikin maşynlary Amerika-
da «Onyon Special», ýarymawtomatik ýagdaýda işleýän tikinçilik senagaty 
maşynlary bolsa «Riss» fi rmalarynda öndürilmegi ýola goýlan. «Rimoldi» 
(Italiýa) fi rmasynda öndürilýän bir, iki we köp sapakly zynjyr şekilli tikinli 
kämilleşdirilen, awtomatik dolandyryşly we çylşyrymly tehnologik prosesleri 
ýerine ýetiriji ýörite tikin maşynlarynda tikme hilini gözegçilik edýän elek-
tron gurluşlar ornaşdyrylan.

Berkitmek üçin soraglar we ýumuşlar

1. Ylmyň we tehnikanyň ösüşi nämä bagly?
2. Ylmyň we tehnikanyň ösüşi adamlar üçin nähili amatlyklary döretdi?
3. Täze tehnikanyň tikin maşynlarynda aňladylmagyny nähili düşündirýärsiňiz?
4. Özbegistanda haýsy ugurlarda täze tehnikanyň barha ösýändigini görmek mümkin?

2.3. GEÝIM ÝUWULÝAN MAŞYN. GEÝIM ÝUWULÝAN MAŞYNYŇ 
GÖRNÜŞLERI, GURLUŞY, IŞLEÝIŞ PRINSIPI,

PEÝDALANANDAKY HOWPSUZLYK TEHNIKASY KADALARY

Elektrik geýim ýuwulýan maşynlary geýimleri ýuwmak, çaýkamak, 
sykmak we guratmak üçin niýetlenen. Geýimi sykmak we guratmak üçin 
gyzdyryjy elementleri bolan guradyjy awtomatlar ulanylýar. Geýim ýuwulýan 
maşynlar 3 görnüşe bölünýär: awtomat, ýarymawtomat we ultrases arkaly 
geýim ýuwýan maşynlar (bu tehniki serişde beýlekilere garanda giň ýaýran). 
Dünýä möçberinde, şol sanda, biziň ýurdumyzda-da esasan 2 görnüşdäki 
geýim ýuwulýan maşynlary giň ýaýran, bular awtomat we ýarymawtomat. 
Awtomat geýim ýuwulýan maşynlarynda geými ýuwmak bilen birlikde htt

ony sykmak we ulanylan suwy dökmek proses-
leri hem awtomatlaşdyrylan (50-nji surat). Olar 
ýörite maksatnama arkaly dolandyrylýar we örän 
köp amatlyklara eýe. Awtomat geýim ýuwulýan 
maşynlary geýimi maşyna salmak usulyna görä 
wertikal we frontal görnüşinde bolup, şu tarapdan 
olar bir-birinden dizaýny bilen tapawutlanýar.

Wertikal töwerekli geýim ýuwulýan maşyn. 
Bu görnüşdäki maşynlar gurluş mehanizmi 
taýdan çylşyrymlyrak we şonuň üçin hem özü-
ni ödeýiş gymmaty gymmat hasaplanýar. Şeýle 
geýim ýuwulýan maşynlaryň amatly tarapy gurluş 
ininiň kiçiligi we şonuň hasabyna içki bölegine 
geýimler mukdary köp ýer länligindedir. Mun-

dan daşary, ýuwulýan geýimleriň ýokardan taşlanmagy peýdalanyjy üçin 
amatlyk döredýär. Şonuň ýaly-da, geýim ýuwmak prosesinde ýatdan çykyp 
galan geýimleri ýa-da haýsy-da bolsa bir goşmaça ýuwulýan zatlary garyş-

dyrmaga mümkinçiligi bar. Kemçiliklerine bolsa 
özüni ödeýiş gymmatynyň gymmatlygy (frontal 
kameraly geýim ýuwulýan maşyndan duýarly de-
rejede gymmat), uzynlygy we ini ähli diýen ýaly 
modellerde birmeňzeşligi, hyrydar üçin saýlaw 
babatda köpdürlüligiň ýoklugyny girizmek müm-
kin.

Frontal geýim ýuwulýan maşynlar. Şeýle 
geýim ýuwýan maşynlar birnäçe amatlyklara eýe. 
Olary satyn almak, bozulsa düzetmek wertikal tö-
werekli maşynlardan ep-esli arzan. Maşynyň dury 
aýna gapakly deşigi ýuwulýan geýime gözegçilik 
etmäge mümkinçilik berýär. Hyrydar üçin amatly 
taraplary arzanlygy, modeliniň we görnüşleriniň 
köplügi, geýim ýuwmakdan çekip tä sykmak pro-
sesine çenli gözegçilik etmek mümkin. Artyk-
maçlyklaryna uly töwerekli barabana eýeligi, aş-

50-nji surat. Awtomat 
geýim ýuwulýan maşyn.

51-nji surat. Ýarymawtomat 
geýim ýuwulýan maşyn.htt

hana ýa-da hammama aňsat ýerleşýänligi, aýry duran wagtda üstki böleginden 
şkaf hökmünde peýdalanmak mümkinligini aýtmak mümkin. Geýim salmak 
we almak üçin egilmek zerurlygy, dury aýnaly gapagy açmak üçin ýeriň 
hasaba alynmagy käbir amatsyzlyklary döredýär.

Awtomat geýim ýuwulýan maşynyň iň ünsli tarapy kanalizasiýa barlygy, 
geýim ýuwýan poroşogy diňe awtomat maşyn üçin niýetlenenligindedir. On-
dan daşary, awtomat geýim ýuwulýan maşynlar üçin elektrik energiýasy 
köpräk sarp edilýär we güýçlüräk tok güýji talap edilýär.

Häzirki günde awtomat geýim ýuwulýan maşynlar meşhur bolany bilen, 
ýarymawtomat maşynlaryň hem öz amatlylyklary bar. Ýarymawtomat maşyn-
lar (51-nji surat) daça, kanalizasiýasy ýok, kem elektrik energiýaly, şor suwly 
we üznüksiz suw meselesi bar bolan ýer ler üçin amatly hasaplanýar.

Häzirki zaman ýarymawtomat maşynlar aktiwator we baraban mehanizmi 
esasynda işleýär. Aktiwator, ýagny merkezi disk elektrik dwigatel arkaly he-
reketlenip geýimi aýlaýar. Şonuň netijesinde geýim ýuwujy poroşogy köpürip 
geýimi arassalaýar. Aktiwator maşynlaryň esasy görnüşlerinde geýimi sykmak, 
çaýkamak funksiýalary ýok. Şeýle ýagdaýda, geýimi elde çaýkamaly bolýar. 
Täze görnüşdäki ýarymawtomat geýim ýuwulýan maşynlaryň hem sykýan, 
çaýkaýan funksiýalary bar. Baraban tipindäki ýarymawtomat geýim ýuwulýan 
maşyn özüniň içinde sykmak funksiýasynyň barlygy bilen tapawutlanýar. 
Käbir markalarda sykmak hem, çaýkamak hem bir bakyň özünde amala 
aşyrylýar. Käbir modellerde bolsa çaýkamak üçin ýuwlan zatlar ikinji baka 
alynýar. Mundan daşary, ençeme meşhur kompaniýalar suwy gyzdyrmak 
funksiýasyna eýe ýarymawtomat geýim ýuwulýan maşynlary hem öndürýärler. 
Bu hut şu funksiýa üçin ýörite awtomat geýim ýuwulýan maşyny satyn almak 
hem hökman däl diýildigidir. Ýarymawtomat geýim ýuwulýan maşynlaryň 
ýene bir amatlylygy, olaryň geýim ýuwýan poroşagyny saýlamaýanlygydyr. 
Olarda, hatda, hojalyk sabynyny maýdalap ezip ulanmak hem mümkin.

Geýim ýuwulýan maşynlardan peýdalanandaky howpsuzlyk tehni-
kasy kadalary:

1. Geýim ýuwulýan maşyn hojalyk elektrik enjamy bolanlygy sebäpli, 
ondan peýdalananda elektrik howpsuzlygy talaplaryna amal etmeli.

2. Geýim ýuwulýan maşyndan ruhy we fi ziki, akyl taýdan çäklenen, şonuň 
ýaly-da, ýaş çagalar peýdalanmagy gadagan edilýär.htt

3. Geýim ýuwulýan maşyny ýakmaga niýetlenen ýere birikdirilen iki 
polýusly rozetkany adatdan daşary ýagdaýlarda maşyny elektrik pudagyndan 
kesmäge amatly ýere ýerleşdirmeli.

4. Geýim ýuwulýan maşyny elektrik pudagyna birikdirmezden öň üpjün-
çilik şnurynda näsazlyk ýoklugyny barlap görmeli. Şnur eplenmedik tekiz 
ýagdaýda bolmaly.

5. Üpjünçilik şnury bozulan ýagdaýlarda howpsuzlyk nukdaý nazaryndan 
ony çalşyrmak öndüriji, serwis hyzmaty başarnykly hünärmen tarapyndan 
amala aşyrylýar. 50°C-dan ýokary temperaturadaky suwdan peýdalanmak ga-
dagan. Bu geýim ýuwulýan maşynyň plastmassa detallarynyň şekliniň özger-
megine ýa-da onuň dogry işlemegine zyýan ýetirmegi mümkin.

6. Geýim ýuwulýan maşyny ýakmak üçin elektrik pudagyna birikdi-
rilende geçiriji köp orunly (iki ýa-da ondan artyk) rozetka we uzaldylan 
şnurlardan peýdalanmak hem-de elektrik şnuryndan çekip öçürmek gada-
gan edilýär.

7. Suwuň daşmagy we maşynyň bozulmagynyň öňüni almak maksadyn-
da ýuwujy baky bellenilen maksimal derejeden artyk mukdardaky suw bilen 
doldurmak bolmaýar.

8. Ýuwmak prosesiniň ahyrynda rozetkadan üpjünçilik şnuryny çykarmak 
arkaly elektrik pudagyndan üzüp, maşyny öçürmeli. Geýim ýuwulýan maşyny 
dik ýagdaýda ýerleşdirmeli. Eger nädogry ýerleşdirilse, güýçli şowhun ýüze 
çykyp, bozulmaga getirmegi mümkin.

9. Geýim ýuwulýan maşynyň aşaky böleginde elektrik dwigateli ýerleşen-
ligi sebäpli ony halynyň üstüne ýerleşdirmek mümkin däl. 

10. Eger geýim ýuwulýan maşyn hapalansa, ony güýçli bolmadyk suwuk 
ýuwujy serişde bilen arassalamaly.

Berkitmek üçin soraglar we ýumuşlar

1. Geýim ýuwulýan maşynlaryň bir-birinden tapawudyny aýdyp beriň.
2. Wertikal töwerekli geýim ýuwulýan maşyn barada nämeleri bildiňiz? Frontal geýim 

ýuwulýan maşynlary barada näme?
3. Awtomat we ýarymawtomat geýim ýuwulýan maşynlaryň artykmaçlyklaryny we 

kemçiliklerini aýdyň.htt

2.4. DOKAMAGYŇ ÇYLŞYRYMLY
USULLARY

Trikotaž önümlerini öndürýän senagatyň çalt depginlerde ösüp 
barýandygyna seretmezden, elde dokalan geýimlere we önümlere bo-
lan gyzyklanma hemişe ýokary bolupdyr, çünki adam dokamak hünärini 
kämil eýelän bolsa, özüniň dadyna, talabyna laýyk, dürli möwsümler üçin 
niýetlenen geýimleri we önümleri elde dokap almak mümkinçiligine eýe 
bolýar.

Elde dokamak prosesi ildirgijiň kömeginde amala aşyrylmagy mümkin. 
Ildirgiçden peýdalanmak ýerine ýetirýän işiň owadan çykmak mümkinçi-
liklerini has-da artdyrýar.

Ildirgiç hem dokma enjamy hasaplanyp, onuň ýeňil metaldan, agaç-
dan, plastmassadan taýýarlanan görnüşleri bar. Ildirgiçler, adatda, 12–
15 sm uzynlykda, dürli ýogynlykda, iliji bölegi dürli (kütek, ýiti, inçe, 
ýogyn) şekilli edip taýýarlanýar. Ildirgijiň ýogyn-inçeligi sifr bilen bel-
gilenip, ildirgijiň diametri onuň nomeri hasaplanýar. Meselem, diametri 
2 mm bolan ildirgiç ikinji nomerli we ş.m. bolýar. Dokalýan ýüpüň inçe-
ýogynlygyna laýyklap inçe ýüpler üçin kiçi nomerli, ýiti uçly, ýogyn ýüpler 
üçin nomeri ýokary bolan, kütegräk uçly ildirgiçler saýlanýar.

Ildirgiçde hem edil demir keýedäki ýaly dürli hili geýimleri we önümleri 
dokamak mümkin. Şonuň ýaly-da, dürlüçe şekilli oýnawaçlary, bezeg 
elementleri: ilikler, bezeg gülleri, lenta tanapjyklary, torlary taýýarlamak 
mümkin. Ildirgijiň kömeginde tikilen ýa-da dokalan geýimleriň etek bölegi, 
ýeňi we boýun omuzlarynyň daşyny tekiz, dykyz, tor şekilli, güberçek, 

52-nji surat. Halka almak, başlangyç hatary dokamak we onuň şertli belgisi.htt

gasynlanan, byçgy şekilli görnüşlerde dokap, bezemek ýerine ýetirilýän 
işiň ýokary oňat hilli bolmagyna hyzmat edýär. Mundan daşary, ildirgijiň 
kömeginde demir keýede dokamak prosesinde kä halatlarda düşüp galan 
halkalary götermek, birnäçe halkalardan bir halka dokamak ep-esli amatly 
we aňsat ýerine ýetirilýär. Ildirgiçde dokamagy öwrenmek demir keýede 
dokamagy öwrenmäge garanda tiz we aňsat geçýär. Iş ýönekeý halka almakdan 
başlanýar. Halka almak üçin ýomak ýüpüň içinden çekip boşadylýar, sagat 
millerine ters ugurda ýüpi hereketlendirip, çalyşma emele getirilýär (52-nji 
surat).

Soň çep eliň baş we süýem barmaklarynyň uçlary bilen çalyşmanyň 
ýüpler kesişýän böleginden tutup durulýar. Sag elde bolsa, edil galam tutan 
ýaly, ildirgiji saklap durup, ildirgijiň ujuny çalyşmanyň arasyna girizilýär we 
kelepden gelýän ýüpi şol şalyşdyrma aralygyndan çekip çykylýar. Şeýdip 
howaýy halka emele getirilýär.

Ildirgijiň kömeginde çala sütünjik (53-nji surat), deslapky halkasyz 
sütünjik (54-nji surat), deslapky halkaly  sütünjik, güberçek ýa-da hüžžük 
sütünjik, ýasy sütünjik, güberçek sütünjik ýaly dokamak usullaryny ulanyp, 
dürli görnüşdäki dokmalary almak mümkin. Indi bu usullaryň käbirlerini 
ýerine ýetirmegi ýekän-ýekän öwrenip çykýarys.

Siz aşaky synplarda çala sütünjik we deslapky halkasyz (pes) sütünjigi 
dokamagy öwrenipdiňiz. Soňky usullary dokamagy öwrenmek üçin ildirgiçde 
işlemegiň iň ýönekeý usuly – hatary sagdan çepe tarap dokamak ulanylýar. 
Munuň üçin nobatdaky hatar ahyryna çenli dokalansoň, dokma öwrüp 
alynýar we täze hatar ýene sagdan çepe tarap dokalýar. Munda polotnonyň 

53-nji surat. Çala sütünjik dokamak we onuň şertli belgisi.

gapdal gyralarynda erňek halka dokamaly bolýar. Eger üns berilse, zynjyryň 
başyndaky birinji halka ýigriminji, zynjyryň soňundaky ýigriminji halka bolsa 
birinji halka diýlip hasaplanýar.

Erňek halkalary ýa-da täze hatary göteriji halkalar. Täze hatary 
dokamaga girişmezden öň hökman şu täze hataryň beýikligini emele getirip 
berýän erňek halkany dokap almaly. Täze hatary dokamagy başlamazdan 
öň dokalýan bir ýa-da birnäçe howaýy halkalara hatary göteriji halkalar 
diýilýär. Olaryň sany dokalýan täze hataryň beýikligine bagly. Meselem, 
deslapky halkasyz sütünjikler dokalanda bir sany howaýy halka, deslapky 
sütünjikler dokalanda iki sany howaýy halka ýeterli bolýar. Täze hataryň 
beýikligini emele getirip berýän erňek halkany hataryň ahyrynda ýerine 
ýetirip, soň dokmany öwrüp alansoň, täze hatary başlan makul.

1-nji hatary dokamak üçin işçi ýüp ildirgije dolanyp, bir sany deslapky 
halka emele getirilýär, soň ildirgijiň ujuny zynjyrdaky dördünji halka (munda 
ildirgiçdäki halka hasaba girmeýär) arasyna girizilip, ýene bir halka emele 
getirilýär we deslapky halka dokap, ony halka bilen deslapky halkanyň 
içinden geçirilýär. Ýene işçi ýüpden deslapky halka alyp, ony ildirgiçdäki 
iki halkanyň içinden çekip alynýar. Diýmek, ildirgiçdäki işçi halka, emele 
getirilen deslapky we täze halkalar, jemi üç halka iki basgançakda: ilki iki 
halkanyň içinden we ýene soňky iki halkanyň içinden geçmegi bilen deslapky 
halkaly sütün dokalýar.

Şeýlelikde hataryň ahyryna çenli dokap barylýar we soňky hatary göteriji 
erňek halka üçin iki sany howaýy halka dokalyp, iş öwürilýär. Bu iş iki we 
üç deslapky halkalary dokamak usulynda hem ulanylýar. Munda ildirgije orap 

54-nji surat. Deslapky halkasyz sütünjik dokamak we 
onuň şertli belgisi.

alynýan howaýy halkalaryň sany hem iki, üç bolýar, ýagny ildirgije iki sany 
ýa-da üç sany howaýy halka orap alnyp, soň dokalýan nobatdaky halkanyň 
esasyndan işçi ýüpüň kömeginde täze halka çekip çykylýar; ildirgijiň ujy 
bilen ýene deslapky halka emele getirilýär we şu halka iki halka (bir sany 
täze halka we bir sany deslapky) arasyndan geçirip dokalýar. Ýene deslapky 
alnyp, ol soňky iki (bir sany deslapky we bir sany halka) halkanyň arasyndan 
geçirilýär. Diýmek, iki deslapkyly halka iki basgançakda: öňki iki halkadan 
we ýene soňky iki halkadan dokamak bilen ýerine ýetirilýär.

Ildirgiçde-de dürli görnüşli nusgalary dokamak mümkin. Ildirgiçde 
dokamagy öwrenmegi aňsatlaşdyrmak maksadynda şertli belgilerden 
peýdalanylýar we dokamak prosesi olar arkaly aňladylýar (56-njy surat).

Elde dokamak üçin dürli ýüplerden peýdalanylýar. Olar emeli ýa-da tebigy 
süýümlerden taýýarlanýar. Pagtadan ýa-da ýüňden taýýarlanan ýüpler tebigy 
süýümli ýüpler toparyna girýär. Emeli süýümlerden taýýarlanan akril ýüpler 
dokamakda iň köp peýdalanylýan ýüp görnüşleri hasaplanýar. Dokma ýüpleri 
dürli ýogynlykda, berklik (towlanyjylyk) derejesi dürlüçe ýagdaýlarda satuwa 
çykarylýar. Dokalan önümiň hili saýlanan ýüpüň görnüşine we ildirgijiň 
hiline bagly.

Mugallymda dürli dokalýan ýüpleriň nusgalary bolmaly, ýüpüň häsiýetleri 
bilen okuwçylary tanyşdyrmaly. Işiň netijeli çykmagy ýüpüň hiline we esbabyň 
dogry saýlananlygyna bagly. Okuwçynyň oňaýsyz, hili pes esbaplardan 
(gaňyrlan, poslan we başgalar) peýdalanmagyna ýol bermeli däl, şonuň ýaly-
da, hili pes ýüpleri (çüýrän, düwünleri köp) hem ulanmak mümkin däl.

55-nji surat. Deslapky halkaly sütünjik we onuň şertli belgisi.htt

56-njy surat. Dokamagyň çylşyrymly usullary we olaryň şertli belgileri. 

1

2

3

4

5

10

11

12

13

14

1. Birikdiriji çala sütünjik.
2. Garalama halkasyz sütünjik.
3. Ýarym sütünjik.
4. Garalama halkaly sütünjik.
5. Iki garalama halkaly sütünjik.
6. Üç garalama halkaly sütünjik.
7. Bir esasyň halkasynda üç gezek 
   garalamaly sütünjik.
8. Üç ýa-da ondan artyk garalama halkaly 
   sütünjikleri birleşdirmek.
9. Üç esasdan üç garalama halkaly sütünjigi 
   bir edip dokamak.
10. Güberçek sütünjik.
11. Ýasy sütünjik.
12. Düwünjikler.
13. Hüžžük sütünjik.
14. Ilgençekde uzyn halkalary dokamak.

6

7

8

9

Berkitmek üçin soraglar we ýumuşlar

1. Dokamagyň nähili görnüşlerini bildiňiz?
2. Olaryň her birini dokamagy öwreniň we olardan 5/5 göwrümdäki nusgalary 

taýýarlaň.
3. 5/5 göwrümdäki nusgalary bir-birine dokap birikdiriň.

Gül dokamak

Geçen dersde dokamagyň çylşyrymly usullary we şertli belgileri bilen 
tanşyp çykdyk. Şertli belgileri okamagy öwrenip alsak, dürli zatlary doka-
magyň shemalaryna düşüneris we olar esasynda dürli geýimleri we önümleri 
dokarys. Aşakda dürli gülleri dokamagyň shemalary getirilen. Olaryň kö-
meginde we suratlardan peýdalanyp, dürli gülleri dokaýarys (57-nji surat).

Amaly sapak

Shema esasynda gül dokamak
Shema esasynda gül dokamak (58-nji a surat) üçin dokamak usullaryny 

aňladýan şertli belgileri bilmeli (58-nji b surat).

Enjamlar

Dürli reňkdäki dokma ýüpler, stol, stul, ilgek, ram, ýelim, iňňe, ýüp, 
mata (boz).

57-nji surat. Dokalan güllerden nusgalar.htt

Işiň ýerine ýetirilişi

1. Shemada görkezilişi ýaly, dokamagy gülüň ortasyndan başlaýarys. 
9 sany zynjyr dokap, birinji dokalan zynjyra birikdirýäris.

2. Halkadan 18 sany sütünjik çykarýarys.
3. Arasyndan 2 sanydan zynjyr taşlap, 3 sanydan howaýy halka (zynjyr) 

dokaýarys. Şunda 6 sany gül ýapraklary üçin ildirgiç emele gelýär.
4. Taýýar bolan 5 sany ildirgiçden gülüň ýapraklaryny çykarýarys. Munuň 

üçin 1-nji ildirgije ilki deslapky halkasyz sütünjik, soň 1 sany deslapky 
halkaly sütünjik, ortasyna 2 sany deslapky halkaly sütünjik, ýene 1 sany 
deslapky halkaly sütünjik, deslapky halkasyz sütünjik dokaýarys we her bir 
ýapragy şeýdip dokap, gülüň ýapraklaryny alarys.

5. Soňky hatar gül ýapraklaryny almak üçin 5 sanydan howaýy halka 
(zynjyr) dokap, olary esasa birleşdirip gidýäris.

6. Her bir ildirgiji: 1) deslapky halkasyz sütünjik; 2) deslapky halkaly sütün-
jik; 3) 2 sany deslapky halkaly sütünjik; 4) 3 sany deslapky halkaly sütünjik; 
5) 3 sany deslapky halkaly sütünjik; 6) deslapky halkaly sütünjik; 7) deslapky 
halkasyz sütünjik dokap, gülüň ýapraklaryny alýarys.

7. Soň gülüň ýapraklary hataryny almak üçin 7 sanydan howaýy halka 
(zynjyr) dokap, sütünjigiň kömeginde 1-nji hatar gül ýapraklarynyň esasyna 
birleşdirip alýarys.

58-nji surat. a – shema esasynda; b – shema esasynda gül dokamagyň yzygiderligi.
b

a

8. Her bir zynjyrly ýarym töwerek-
le re: 1) deslapky halkasyz sütün-
jik; 2) ýarym sütünjik; 3) deslapky 
halkaly sütünjik; 4) 2 sany des-
lapky halkaly sütünjik; 5) 3 sany
deslapky halkaly sütünjik; 6) 3 sany 
deslapky halkaly sütünjik; 7) 2 sany 
deslapky halkaly sütünjik; 8) 1 sany 
deslapky halkaly sütünjik; 9) deslapky 

halkaly sütünjik; 10) ýarym sütünjik; 11) deslapky halkasyz sütünjik do-
kap, gülüň ýapraklaryny alarys. Ýüpüň soňuny gülüň arka tarapyna dokap 
berkidýäris we gyrkýarys.

ÖZBAŞDAK AMALY ÝUMUŞ

Aşakda ýene bir gül dokamak usuly getirilen. Surata garap güli dokaň 
(60-njy surat). Suratda görşüňiz ýaly, güli birnäçe reňkli ýüplerden dokap 
taýýarlasa hem bolýar. Surat esasynda ynha şu güli dokaň we shema esasynda 
ýaprak dokaň (60-njy surat).

59-njy surat. Dokmadan gül almagyň 
yzygiderligi.

60-njy surat. Gül we ýapraklar:
a) iki hili reňkli ýüpden gül dokamagyň 

yzygiderligi; b) shema esasynda ýaprak doka-
mak.

Berkitmek üçin soraglar we ýumuşlar

1. Gul görnüşleriniň her birinden 2–3 sanydan nusga taýýarlaň.
2. Ýapragyň görnüşlerini dokap öwreniň we olardan 2–3 sanydan nusga taýýarlaň.
3. Ähli dokan gülleriňizden we ýapraklaryňyzdan owadan kompozisiýa dörediň.

a

b

Dokalan nagyşdan we güllerden panno taýýarlamak

Dokalan güllerden we ýapraklardan (nagyşlardan) 
panno taýýarlamak üçin bize öňki derslerde öwrenen we 
dokan güllerimiz we nagyşlarymyz gerek bolýar. Esas 
üçin dokalan nagyşlardan ýa-da matadan (karton kagyz-
dan hem peýdalanmak bolýar) peýdalanýarys. Onuň 
üstüne güllerimizi we ýapraklary owadan kompozisiýa 
esasynda ýerleşdirýäris we esasa birleşdirýäris (demir 
keýe, iňňe, ýüp ýa-da ýelimiň kömeginde). Gülüň we 
ýapraklaryň özüni hem bir bitewilige birleşdirip, panno 
döretmek mümkin. 61-nji suratda dokalan güllerden we 
nagyşlardan taýýarlanan panno görnüşleri görkezilen. 
Olara garap öz pannoňyzy dörediň.

Amaly sapak 

        Dokalan nagyşlardan we güllerden panno 
      taýýarlamak

61-nji surat. Dokalan 
güllerden we nagyş-
lardan taýýarlanan 

pannolar.
62-nji surat. Panno taýýarlamagyň yzygiderligi.

Işiň ýerine ýetirilişi

1. Esas üçin dokalan dörtburçluk şeklindäki aşagyna goýulýan, bezegleri 
üçin güller we ýapraklar gerek bolýar.

2. Esasa gülleri we ýapraklary ýerleşdirip, iňňe we ýüp bilen tikýäris.
3. Emele gelen kompozisiýany ramka ýerleşdirýäris.

Berkitmek üçin soraglar we ýumuşlar

1. Pannony taýýarlamak üçin nähili iş gurallaryndan we bezeg materiallaryndan 
peýdalanylýar?

2. Nähili usullarda we nämelerden peýdalanyp panno taýýarlamak mümkin?
3. Matadan we kagyzlardan peýdalanyp panno taýýarlaň.htt

Amaly sapak

Köýnegi häzirki zaman stilde biçmek we tikmek

63-nji surat. Häzirki zaman köýnekleriň modelleri.

Häzirki zaman köýnekleri (63-nji surat) özüniň ýönekeýligi, matalar, 
häzirki zaman dakylmalaryň öz ýerine ulanylanlygy, reňkleriň moda esaslan-
ganlygy bilen başga köýneklerden tapawutlanýar.

Enjamlar

Esasy ülňi çyzgysy, saýlanan mata, gaýçy, iňňe, ýüp, mel, temençe, oýmak, 
tikin maşyny, santimetrli lenta, çyzgyç, galam, maneken, stol, stul.

Işiň ýerine ýetirilişi

1. Köýnegiň eskizini çyzýarys.
2. Ölçeg alýarys.
3. Köýnegiň esasy ülňi çyzgysyny taýýarlaýarys.
4. Ülňini modelirleýäris.
5. Ülňä model çyzyklaryny girizýäris.
6. Mata saýlap, ony biçmäge taýýarlaýarys.
7. Ülňini matanyň üstüne dogry ýerleşdirýäris we biçýäris.
8. Elde we maşynda tikýäris, soň gutarnykly işläp bejerýäris.htt

Şu yzygiderlige amal etsek, köýnegimiz özümiz oýlan ýaly owadan we ne-
pis çykýar. Işimizi häzirki zaman köýneginiň eskizini çyzmakdan başlaýarys 
(64-nji surat). Köýnegimiz 1 sany öň bölegi, 1 sany arka bölegi we gapdal 
tikinden düşen 2 sany içki jübi böleklerinden ybarat. Öň böleginiň ortasyna 
gasyn düşürlen bolup, egin çyzygy boýunça goşulan goşmaça ýeň wezipesini 
ýerine ýetirýär.

Soňky işimiz köýnek üçin göwreden ölçeg almak we onuň esasy ülňi çyz-
gysyny çyzmak bolýar. Ýadyňyzda bolsa, aşaky synplarda köýnek üçin ölçeg 
almagy we ine şu ölçeg esasynda köýnegiň esasy ülňi çyzgysyny çyzmagy 
öwrenipdiňiz. Indi şu bilimleriňiz esasynda öz göwräňizden gerekli ölçegleri 
alýarsyňyz we esasy ülňi çyzgysyny taýýarlaýarsyňyz.

Ahyrky işimiz taýýarlan köýnegiň esasy ülňi çyzgysyna model çyzyk-
laryny girizmek bolýar. Munuň üçin eginden düşen öň we arka wytaçkalar 
ýapylýar we ýaka omzunyň giňligi 3–4 (5–6) sm-e çenli giňeldilýär. Ýeň 
çyzygy boýunça 5–6 sm goşulýar we ýeň omzy çyzygyna kelte ýeň şeklinde 
çyzyp birikdirilýär. Gapdal tikin boýunça; döş çyzygyndan bil çyzygyna 
çenli göni çyzyk düşürilýär we göwräniň aşagy çyzygyna çenli giňeldilýär. 
Göwräniň aşagy çyzygyndan pese ýene giňeltmek dowam etdirilýär we etek 
çyzygyna çenli barha daraldylýar.

Öň böleginiň orta çyzygy etek çyzygyna çenli gasyn üçin 12–15 sm 
giňeldilýär. Köýnekde tikin haky galdyrmak üçin 8-nji jedwelden peýda-
lanýarsyňyz.

64-nji surat. Häzirki zaman modeldäki köýnek we onuň eskizi.

8 – Texnologiya 9, turkman 

8-nji jedwel

Matada Süzülýän mata 
üçin (atlas, adras) 

Süzülmeýän 
matalarda 

Egin tikinleri üçin 1,5 sm 1 sm
Gapdal tikinleri üçin 1,5 sm 1 sm
Ýeňiň omzundan 1,5 sm 1 sm
Ýaka oýugyndan 1 sm 1 sm
Etegi işläp bejermek üçin 2 sm 1,5 sm

Berkitmek üçin soraglar we ýumuşlar

1. Häzirki zaman biçimdäki köýnek tikmek üçin nähili işi ýerine ýetirmek yzygi-
derligine amal etmeli?

2. Häzirki zaman köýnek näçe bölekden ybarat?
3. Köýnegi modelirlemekde nämelere üns bermeli?
4. Köýnekde tikmek üçin gidýän tikin haklary nämeden galdyryp biçilýär?

Amaly sapak

Ülňini mata ýerleşdirmek we biçmek

Enjamlar 

Stol, stul, gaýçy, ülňi, mel, mata, iňňe, ýüp, temençe, oýmak, tikin maşyny, 
maneken.

Matanyň inine garap, eger inli (150 sm) bolsa, (KU+tikin haky) boýunça 
mata sarp bolýar. Eger insiz (80 sm-lik) mata bolsa, 2*(KU+tikin haky) 
boýunça hasaplanýar. Köýnegi biçmek üçin matanyň sagyny içine garadyp, 
uzynlygyna iki epläp düşelýär. Ilki köýnegiň arka bölegi goýulýar we tikin 
haklary galdyryp çyzyp çykylýar, soňra biçilýär. Soň öň böleginiň ülňüsi 
ýerleşdirilýär we tikin haklaryny galdyryp, ýörite mel bilen çyzyp çykylýar. 
Çyzygyň üstünden biçilýär. Öň we arka boýun omuzlary üçin ini 3–4 sm-lik 
parawuz biçilýär. Başga matadan jübüler üçin 2 gatly astar biçilýär. 

Biçüw detallary: öň bölek – 1 sany, arka bölek – 1 sany, jübüleriň astary 
– 4 sany, parawuzuň arka bölegi – 1 sany, öň bölegi – 1 sany.htt

Ýatlatma: tikmekde tikinler ilki 
elde kökleme tikininde, soň bolsa tikin 
maşynynda tikip çykylýar. Her bir tikinden 
soň tikilen tikinler ütüklenýär.

Işiň ýerine ýetirilişi

1. Ilki köýnegiň öň bölegindäki gasyn 
üçin galdyrylan goşmaça köýnegiň uzyn-
lygy boýunça 5–6 sm tikilýär.

2. Gasyn bir-birine garadyp elde kökläp 
çykylýar.

3. Öň we arka bölekleriniň egin tikin-
leri 1 sm (1,5 sm) galdyryp tikilýär. Gapdal 

65-nji surat. Köýnegiň esasy ülňi 
çyzgysyna model çyzyklaryny 

girizmek.

tikin hem tikilýär, göwrä geýdirip görülýär, kemçilikleri bolsa bellige alynýar 
we düzedilýär. Gapdal tikin tikilýär.

4. Öň we arka böleginiň parawuzlary galdyrylan tikin haklary boýunça 
bir-birine birikdirilýär.

5. Parawuz boýun omzuna 0,7 sm tikin haky galdyryp birikdirilýär. Her 
7–8 sm aralykda tikine çenli 1–2 mm ýetirmezden gyrkylýar we tikin parawu-
za basyryp tikip çykylýar.

6. Gapdal tikinler tikilýär.
7. Ýeň gyýygy işläp bejerilýär (ýörmelenýär) we 1 sm epläp tikilýär.
8. Köýnegiň etegindäki gasyn edil ýokary bölegindäki ýaly işlenýär.
9. Etek gyýygy işläp bejerilýär we 1 sm epläp tikilýär. 
10. Ähli tikinler tikin maşynynda tikilýär.
11. Gutarnykly işlenýär. Geýim tikin maşynynda tikilenden soň, el 

tikinleri her 10–15 sm aralykda kesilýär we alyp taşlanýar. Tikinler
ters tarapdan ütüklenýär. Geýim sag tarapdan ütüklenýär we geýim-
ildirgije asylýar.

Meseleli ýumuş

1. Tikýän köýnegiňiz giň ýa-da dar bolup galsa näme etmeli?
2. Tikýän köýnegiňiz kelte ýa-da uzyn bolup galsa nähili çemeleşersiňiz?htt

Berkitmek üçin soraglar we ýumuşlar

1. Mata biçmäge nähili taýýarlanýar?
2. Ülňini mata ýerleşdirende nämelere üns bermeli?
3. Köýnegiň näçe biçüw bölekleri bolýar?
4. Häzirki zaman köýnekleriň gapdal tikindäki jübüleri nähili işläp bejerilýär?
5. Häzirki zaman köýnekleri nähili bezegler bilen işläp bejermek mümkin?

2.5. DIZAÝN WE MODELIRLEMEK

Sebetleri, gutulary bezemek. Çig mal we materiallar taýýarlamak

Dizaýnerler dürli önümleriň şekilini we görnüşini üýtgedip, olary has-da 
owadanrak, nepisräk edip döretmäge çalyşýarlar. Meselem, ýönekeý guty 
we sebetleri dürlüçe şekillerde ýasap we bezäp, dürli görnüşlerini döret-
mek mümkin. Modelirlemekde esasan bezemek ýoly bilen olaryň täze 
modelleri döredilýär. Häzirki wagtda önümleri bezände öndürilýän ýarymtaýýar 
bezeg önümlerinden (lenta, gül, tor, daşlar, monjuk) peýdalanylýar. Mata-
dan hem dürli güller, ýapraklar taýýarlap, sowgat üçin sebetler we gutular 
bezelýär.

Sebetleri dürli usullarda we dürli çig mallaryň kömeginde örtüp beze-
mek mümkin.

Meselem, taýýar gutulary mata, ýönekeý reňkli we ýaldyrawuk kagyzlaryň 
kömeginde örtüp, bezelýär. Has-da owadan çykmagy üçin ýarymtaýýar bezeg 
matalaryndan peýdalanylýar. Aşakda biz sebeti mata bilen örtmek we bezeg 
matalary bilen bezemegi öwreneris.

66-njy surat. Dürli sebetleriň we gutularyň dürli usullarda bezelişi.htt

Amaly sapak

Sebedi bezemek

Enjamlar 

Stol, stul, sebet, sebediň uly-kiçiligine garap 1–1,5 sm ak biz mata, 10–12 
m ak ýa-da howareňk kapron lenta, gaýçy, temençe, iňňe, sapak we 20–25 
sm şaýy lentalar.

Işiň ýerine ýetirilişi

1. Taýýar sebedi alyp, onuň içki we daşky bölegini her tarapyndan ölçäp 
alýarys.

2. Taýýar sebedi ak surpli matanyň üstüne goýup, beýikligini ölçäp, her 
tarapyndan 1–1,5 sm tikin haky taşlap ýerleşdirýäris we gyrkma çyzyklaryny 
çyzyp, biçip alýarys.

3. Sebediň içki böleginiň inini we boýny ölçäp alýarys. Ölçenen ölçege 
1–1,5 sm tikin haky taşlap, biçip alýarys.

4. Taýýar biçüwleri sebediň içki we daşky böleklerine ýerleşdirip, temen-
çeler bilen birikdirip gasynlary emele getirýäris.

5. Soň elde kökleme tikininde birleşdirip, tikip çyk ýarys.
6. Sebediň tutgujyny hem ak matadan biçilen lenta (lenta ini we boýy 

ölçenen ölçeg esasynda we 3 sm-dan tikin haky goşup biçilýär) kömeginde 
tikip alýarys.

67-nji surat. Bezelen sebetlerden nusgalar.htt

Berkitmek üçin soraglar we ýumuşlar

1. Sebetler näme maksatda bezelýär?
2. Sebetleri bezemekde nähili çig mallar gerek bolýar?
3. Ýene nähili usullardan peýdalanyp sebetleri bezemek mümkin?

Gutulary bezemek

Öýümiziň abadançylygyny üpjün etmek, käbir 
ýakyn adamymyza sowgadymyzy özümiz taýýarlan 
owadan gutuda bermek üçin gutulary bezäp bileris 
(69-njy surat). Munuň üçin käbir zatdan boşan 
taýýar gutulardan peýdalanýarys.

69-njy surat. Dürli usullarda 
bezelen gutular.

68-nji surat. Lentalardan çigildem ýasamagyň yzygiderligi.

ÖZBAŞDAK AMALY ÝUMUŞ
Lentalardan peýdalanyp çigildem ýasamak

68-nji suratda berlen tertibe görä özüňiz özbaşdak ýagdaýda lentalardan 
peýdalanyp çigildem ýasaň.

Amaly sapak

Guty taýýarlamak we bezemek

Gutynyň ölçegi sowgadyňyzyň uly-kiçiligine bagly bolup, ini, uzynlygy 
we beýikligi esasan sowgatdan ölçenen ölçeg esasynda bolýar (70-nji surat).

70-nji surat. Guty taýýarlamakda ulanylýan reňkli kagyzlar.
Enjamlar

Taýýar guty, reňkli kagyz, gülli kagyz, torly lenta, 
inçe lentalar, ýelim, gaýçy.

Işiň ýerine ýetirilişi

1. Taýýar gutyny alyp, onuň uzynlygyny, inini we 
beýikligini ölçeýäris.

2. Her tarapyna 2 sm-dan goşup, gerekli ölçegi gülkagyzdan gyrkyp 
alýarys.

3. Taýýar gutyny gulkagyzyň ortasyna ýerleşdirip, gyralaryny onuň içki ta-
rapyna ýapyşdyrýarys.

4. Soň içki bölegine reňkli kagyz ýapyşdyrýarys.
5. Guty torlardan we lentalardan peýdalanyp bezelýär (71-nji surat).

Berkitmek üçin soraglar we ýumuşlar

1. Guty taýýarlamak prosesi bilen tanşyp çykyň we özüňiz halan usuldaky gutyny 
ýasaň.

2. Mata bilen örtülen gutulary nämeleriň kömeginde bezemek mümkin?
3. Gutular näme maksatda bezelýär we ulanylýar?

71-nji surat. Toruň 
we lentalaryň köme-
ginde bezelen guty.

2.6. KARWING SUNGATY

Baharda taýýarlanýan salatlar

Baharda adam organizmi dürli witaminlere we ýokumly maddalara is-
leg duýýar. Şonuň üçin baharda salaty täze üzülen gök önümlerden, süýt 
önümleri: süzme, çekize, gatyk, gaýmak goşup taýýarlansa örän peýdaly 
we doýumly bolýar. Aşakda biz baharda taýýarlanýan salat görnüşleri bilen 
tanşyp çykýarys.

Amaly sapak

«Bahar» salatyny taýýarlamak

Enjamlar 

Taba, pyçak, tagta, tarelka, çarşak.

Azyklar: 500 gram goýun eti, 3 sany pomidor, 2 sany hyýar, 
1 sany sogan, 3 bölek sarymsak, 3 sany ýumurtga, kaşniç oty (is-
lege görä), 5 çaý çemçe 8%-li sirke, 1 nahar çemçe ösümlik ýagy, 
1 çümmük maýdalanan gara burç, islege görä duz.

Işiň ýerine ýetirilişi

1. Eti ýuwup, bişýänçe gaýnadýarys.
2. Hyýary, pomidory, sogany we 

eti maýda saman şeklinde, gök so-
gan, sarym sak we gök otlary maýda 
dograýarys.

3. Taýýarlanan önümlere duz, burç, 
ösümlik ýagy we sirke goşup garýarys.

72-nji surat. «Bahar» salaty.htt

4. Tarelka tümmek edip salyp, ýumurtga bölekleri, gaýnadylan et, we gök 
otlar bilen bezeýäris.

Baharda taýýarlanýan salat

Azyklar: 1 sany pomidor, 1 sany hyýar, 1 sany sogan, 1 sany bolgar 
burçy, islege görä duz, burç we gök otlar (azajyk ösümlik ýagy goşsa-da 
bolýar).

Taýýarlanyşy: ähli gök önümler ýuwulýar we çuňrak tarel-
ka dörtburçluk ýa-da saman şeklinde dogralýar, soňra duz we 
burç goşup, hemmesi bilelikde gowy garylýar. Başga tarelka 
salyp, togalak şekilde kesilen sogan bölekjykleri bilen bezelýär.

Gaýmak goşulan «Bahar» salaty

Azyklar: 2 sany pomidor, 2 sany hyýar, 1 bag salat ýapragy, 1 bag uk-
rop, 3–4 çemçe gaýmak.

Taýýarlanyşy: hemme azyklary gowuja ýuwup, maýda dograp alýarys. Dog-
ralan azyklaryň üstüne gaýmak, islege görä duz salyp, gowuja garyşdyrýarys 
we tarelkalara salat ýapragyny bitinligine goýup, üstüne salaty tümmek şek-
linde salyp, saçaga goýýarys. 

«Älemgoşar» salaty

Azyklar: 2 sany gaýnadylan kartoşka, 1 sany pomidor, 1 sany hyýar, to-
wuk eti (mal ýa-da goýun eti hem bolýar), 2 sany ýumurtga, 4 nahar çemçe 
mekgejöwen, islege görä duz, burç, gök otlar we ösümlik ýagy.

Taýýarlanyşy: ähli önümler dörtburçluk ýa-da samana şeklinde dogralýar 
we garylyp, tarelkalarda saçaga çekilýär.

2-nji usuly: edil şu salata 100 g marinadlanan kömelek, ösümlik ýagynyň 
ýerine maýonez goşulýar.

Taýýarlanyşy: ähli önümler saman ýa-da ortaça ululykdaky dörtburçluk 
şekilde dogralyp, garylýar. Iň ýokarsyna (depesine) maýonez guýulýar we şu 
halynda saçaga çekilýär.htt

Berkitmek üçin soraglar we ýumuşlar

1. Näme üçin hut bahar paslynda köpräk salatlar taýýarlanýar we iýilýär?
2. «Bahar» salatynyň başga salatlardan artykmaçlygy nämede?
3. «Bahar» salatynyň taýýarlanyşyny aýdyp beriň.
4. Baharda taýýarlanýan salatlary taýýarlajak boluň we ýene nähili salatlary bahar 

paslynda taýýarlap, iýmek mümkinligini tapyň.

Karwing usulynda bezemek

Karwing (iňl. carving – kesmek, oýmak) – bu miweleri we gök önümleri 
çeper kesmek sungaty. Karwing Günorta-gündogar Aziýada mundan takmy-
nan iki müň ýyl öň peýda bolupdyr. Soňky wagtlarda karwing bütin dünýäde 
barha ýaýrap barýar.

Baýram saçaklary karwing sungatynyň kömeginde has-da gyzykly we 
özgeçe görnüşe girýär. Bu sungat görnüşi bilen siz myhmanlaryňyzy we 
ýakynlaryňyzy haýran galdyryp bilersiňiz. Munuň üçin bize dürli pyçaklar 
we azajyk ukyp gerek bolýar. Aşakda biz gök önümlerden dürli bezegleri 
taýýarlamagy öwreneris.

Amaly sapak

     Gök önümlerden dürli gülleri we ýapraklary taýýarlamak.
   Pomidordan bägül ýasamak

Enjamlar

Pyçaklar, tarelkalar, çarşak, gök önüm tagtajygy.
Önümler: 2 sany pomidor, gök sogan, 1 sany käşir, 2 sany hyýar, gök 

otlar, 3 sany gyzyl bolgar burçy.

Işiň ýerine ýetirilişi

1. Pomidory ýuwup, guradylýar. Ortasyndan ikä bölüp, her biri ýuka inçe 
böleklere bölünýär. htt

2. Bölekleriň uly-kiçiligine garap kiçi, orta 
we uly böleklere bölüp alynýar.

3. Maýda bölekleri öwrüp epläp, bägülüň 
orta bölegini taýýarlap alýarys.

4. Taýýar bolan orta bölegini ortaça bölekler 
bilen dolap çykýarys.

5. Onuň üstünden pomidoryň uly böleklerini 
dolap çykýarys.

6. Taýýar bolan bägülüň käbir ýapraklaryny 
epläp, bägül görnüşini berýäris.

Pomidoryň gabygyndan bägül ýasamak

73-nji surat. Pomidordan 
ýasalan bägül.

74-nji surat. Pomidoryň gabygyndan ýasalan bägüller.

Pomidory ýuwup, guradylýar. Emaý bilen pomidoryň gabygyny bir 
bütin lenta ýagdaýynda arçaýarys we öwrüp dolap, bägülüň şekilini berýäris 
(75-nji surat).

75-nji surat. Pomidoryň gabygyndan taýýarlanýan bägüli
ýasamagyň yzygiderligi.htt

Gök sogandan ýaprak almak

Gök sogany ýuwup, 5–6–7 sm-lik bölekler gyrkyp alynýar. Ortasyndan 
uzynlygyna ýiti pyçak bilen kesip, ýaprak şekili berilýär. Gyralaryndan üç-
burçluk şekiline getirip gyrkyp, sowuk suwa 5 minut salyp goýulýar (76-njy 
surat). Şeýle ýaprak bilen dürli salatlary bezemek mümkin.

76-njy surat. Gök sogandan ýaprak ýasamagyň yzygiderligi.

Bolgar burçundan gül ýasamak

Gyzyl bolgar burçuny alyp, ortasyndan kesip, 
depe bölegini alyp goýýarys (77-nji surat). Aşaky 
bölegini 5–6 bölege bölüp, her biriniň depesini 
togalak şekile getirýäris. Her bir ýapragy saman 
şeklinde aşaky bölegine çenli dilikläp çykýarys. 
Suratda görkezilişi ýaly, gök otlar bilen bezäp, 
özüni aýratyn (bolgar burçuny halaýanlar üçin) 
ýa-da salatlaryň ýanyna bezäp goýup, saçaga 
çekýäris.

Käşirden we hyýardan ýaprak ýasamak

Aýdyň reňkdäki dürli ululykdaky käşir saýlanýar. Işi suratda görkezilişi 
ýaly yzygiderlikde ýerine ýetirýäris (78-nji surat).

77-nji surat. Bolgar burçun-
dan taýýarlangan gül. 

Hyýardan gül ýasamak

Munuň üçin ýörite pyçak gerek bolýar 
(ýönekeý pyçak hem boluberýär, ýöne 
hyýar örän ýuka kesilmelidir). Gülüň orta 
bölegini hyýaryň bölegini inçe edip dola-
makdan başlaýarys. Daşyna suratdaky ýaly 
gülüň ýapraklaryny ýygyp, dolap çykýarys. 
Hyýardan ýapraklar hem taýýarlap, salatlary 
bezeýäris.

Berkitmek üçin soraglar we ýumuşlar

1. Karwing sungatynyň wezipesi nämelerden 
ybarat?

2. Karwing sungatynda nämelere üns bermeli?
3. Nähili gök önümlerden güller we ýap rak-

lar taýýarlamak mümkin? Olary mugal lymy-
ňyzyň gözegçiligi astynda taýýarlaň.

78-nji surat. Käşirden we hyýardan ýaprak ýasamagyň yzygiderligi.

79-njy surat. Hyýardan gül 
ýasamagyň yzygiderligi.htt

3-nji bap. DÖREDIJILIKLI TASLAMA 
TAÝÝARLAMAGYŇ TEHNOLOGIÝASY

3.1. DIZAÝNYŇ KOMPONENTLERI ESASYNDA
DÜRLI ÖNÜMLERIŇ TASLAMA WARIANTLARYNY

TAÝÝARLAMAGYŇ USULLARY

Dizaýn kär hökmünde ilkinji ädiminden başlap proýektirlemek obýektiniň 
iň giň gerimine dawagärlik etdi. Bu günki günde haýsy bir ugurda bolsa-
da  adamyň işini dizaýneriň zähmetisiz göz öňüne getirmek kyn. Dizaýn 
arhitektorlaryň we suratkeşleriň arasynda peýda bolup, ösüş prosesinde 
proýektirlemek, çeper kompozisiýa we çeper amaly grafi ka işinde diňe bir 
özbaşdak görnüşe öwrülmän, eýsem onuň özi-de çeperligiň we arhitekturanyň 
şekillenmegine işeňňir täsir edip, özüniň kär gerimini has-da giňeltdi.

Siz 8-nji synpda döredijlikli taslama barada düşünjä eýe bolupdyňyz we 
özüňiziň döredijilikli taslamaňyzy taýýarlap, tanyşdyrylyşyny geçirensiňiz. Bu 
ýyl hem özüňiziň bilimleriňizi we ukyplaryňyzy işe salyp, täze döredijlikli 
taslama taýýarlamaly bolarsyňyz. Munda size bilimleriňiz we başarnyklaryňyz 
kömek eder. Şu temada döredijilikli taslama nämedigini we ony nähili amala 
aşyrmalydygyny gowurak düşünip almaga çalşarys. Siz tarapyňyzdan amala 
aşyrylýan taslama mysalynda döredijilikli işiň nähili guralýandygy we ony 
goramak üçin döredijilikli taslamanyň tanyşdyrylyşy nähili geçirilmelidigi 
görkezilýär.

Döredijilikli taslama taglymdan amala aşyrylýan we mugallymyň minimal 
gatnaşygy bilen özbaşdak ýagdaýda öndürilýän önümdir. Bu siziň döredijlik-
li jemleýji işiňiz. Şu sebäpli, bu işde ýylyň dowamynda alan bilimleriňizi 
we endikleriňizi ýüze çykarmalysyňyz hem-de önüm öndürmek prosesin-
de okuw ýylynyň dowamynda öwrenilen goşmaça tehnologik proseslerden 
peýdalanmaga çalyşmalysyňyz.

Döredijilikli taslama işi bäş basgançakda amala aşyrylyp, onuň maz-
muny we şu basgançaklar nämeleri öz içine alýandygy şu derslikdäki 
«Tehnologiýa we dizaýn ýönelişi»niň «Döredijilikli taslama taýýarlamagyň 
tehnologiýasy» babynda getirilen.htt

Döredijilikli taslama işiniň basgançaklary:
1. Taýýarlamak basgançagy.
2. Konstruirleme basgançagy.
3. Tehnologik basgançak.
4. Önümi taýýarlamak basgançagy.
5. Jemleýji basgançak.

ÖZBAŞDAK DÖREDIJILIKLI TASLAMA IŞI

Amaly sapak

Monjukdan bägül ýasamagyň tehnologiýasy

Enjamlar

Monjuk (gyzyl we ak reňkli), gülüň bedeni üçin galyňrak sim (gül 
esli agyr bolýar, bedeni gaňrylmazdan ony dik saklap durmaly. Şonuň 
üçin galyňlygy 3–4 mm-lik alýumin ýa-da mis sim saýlamaly), do-
kamak üçin inçe sim (islendik inçe sim hem dogry gelýär, diňe onuň 
2 gatyndan monjuk geçmelidir), gülüň bedenini dolamak üçin berk ýüp, ujy 
egilen atagzy we sim kesgiç.

1. Taýýarlamak basgançagy. Monjugyň watany gadymky Müsür bolup, 
ol 6000 ýyl öň peýda bolupdyr. Söwdagärler Afrikadan nahar sodasyny 
alyp barýarkalar, ýatmak üçin gumly ýerde saklanypdyrlar we ot ýakyp, 
nahar sodasyndan ojak ýasapdyrlar. Ir bilen turup külüň ornunda çüýşe 
peýda bolandygyny görüpdirler. Taslamany amala aşyrmakdaky esasy wezi-
pe monjukdan bägül ýasamaga goýulýan talaplary hasaba almak bilen bägüli 
proýektirlemek we taýýarlamak basgançaklaryny 
yzygiderlikde işläp taýýarlamakdan ybarat.

2. Konstruirleme basgançagy.
Bägüli ýasamakda peýdalanylýan materiallaryň 

sanawy:
1. Gyzyl we ýaşyl monjuklar.
2. Biser dokamakda ulanylýan inçe sim.
3. Gül üçin esas (ýapyşdyrmak üçin alebastr).
4. Ýaşyl dokma ýüpi.htt

3. Tehnologik basgançak.
9-njy jedwel

Bägül ýasamak üçin tehnologik karta

T/n Işiň yzygiderligi Işiň eskizi
Esbaplar Enjamlar 

we gurluş-
larÖlçeg Iş usuly 

1. Gerekli çig mal-
lar, sim, mon-
juk we zähmet 
gurallary saýlap 

alynýar.

 Iş ýeri 
taýýarlan-

ýar we 
gerekli 

enjamlar 
öz ýerine 
goýulýar.

Inçe sim, 
ýaşyl we 

gyzyl 
monjuk, 
atagzy.

2. Gülüň içki  
ýapraklary 

taýýarlap alynýar 
(3 sany).

3 sany kiçi 
ýapraklar 
taýýarlan-

ýar.

10 we 
50 sm-lik 

simler,
gyzyl 

monjuk.

3. Bägülüň 2-nji 
gatynyň orta-
ça ýapraklary 
taýýarlanýar

(3 sany).

3 sany 
ortaça 

ýapraklar 
taýýarlan-

ýar.

10 we 
70 sm-lik 

simler, 
gyzyl 

monjuk.

4. Gülüň 3 sany 
daşky ýapraklary 

taýýarlap
alynýar.

3 sany uly 
ýapraklar 
dokalýar.

10/10 we 
70 sm-lik 

simler, 
gyzyl 

monjuk.

5. Gülüň ýapraklary 
taýýarlanýar.

Ýapraklar  
taýýarlan-

ýar.

Sim, 
ýaşyl bi-

ser.htt

6. Gülüň ýapraklary 
gül şekline geti-

rip ýygylýar. 

Gülüň 
ýapraklary 
gül şekline 
getirilýär.

Plastmas-
sa çemçe, 

gülüň 
ýapraklary.

7.  Gülüň beden bö-
legi taýýarlanýar.

Gülüň 
bedeni ýüp 
bilen dolap 

örtülýär.

Mulina ýa-
da dokma 

ýüpleri.

8.  Bägülüň be-
den bölegi-
ne ýapraklar 
ýerleşdirilýär.

Gülüň 
bedeniniň 

gerek-
li ýerine 
ýapraklar 

goýup, 
birikdiril-

ýär.

Pistolet, 
ýelim,

plastmas-
sa çemçe, 
ýapraklar.

9.  Gül üçin esas 
saýlanýar we 

oňa taýýar bägül 
oturdylýar.

 Taýýar bo-
lan gül esa-
sa ýerleş-
dirilýär.

Pistolet, 
ýelim,

plastmassa 
çemçe,
plastik 

gap, gül 
üçin esas 
we ale-
bastr. 

Işiň ýerine ýetirilişi

1. Inçe simden 10 sm we 50 sm gyrkyp alýarys.
2. Dokamagy başlaýarys. Kelte sime 5 sany monjuk geçirýäris (1-nji

basgançak).

9 – Texnologiya 9, turkman 

3. Soň kelte simi uzyn sime birikdirip alýarys we uzyn simiň 2/3 bölegine 
monjuk geçirýäris (2-nji basgançak).

4. Soň monjukly uzyn sim bilen kelte simiň 2 tarapyny dolap, berkidip 
alýarys (3-nji basgançak).

5. Iki tarapdan 5 hatardan aýlap, gülüň içki ýaprajyklaryny taýýarlap 
alýarys (4-nji basgançak).

6. Şeýle ýaprajyklardan 3 sany dokaýarys. Soň ýene şeýdip 3 sany ýaprak 
dokaýarys, diňe munda kelte simiň uzynlygy 10 sm, uzyn simiň uzynlygy 
bolsa 70 sm bolýar.  Kelte simiň 2 tarapyna 6 hatar monjuk düşmeli (5-nji 
basgançak).

Kelte sime uzyn simi 45°C astynda dolasak, uçlary üçburçly ýaprajyklar 
emele gelýär, eger 90 °C astynda birleşdirsek, onda ýokarda dokalyşy ýaly 
togalak ýaprajyklar emele gelýär.  

7. Uçlary ýiti ýaprajykly bägül dokamak üçin dört gatly ýaprajyklar gerek 
bolýar. 3 sany togalak ýaprajyklardan ybarat bolan 2 gaty ýokarda taýýarlap 
aldyk. Indi 3-nji hataryň 3 sany ýaprajyklaryny dokaýarys. Munuň üçin 10 
sm-lik kelte sime öňki ýaly 5 sany däl, eýsem 4 sany monjuk geçirip alýarys. 

    
  1-nji basgançak.                 2-nji basgançak.           3-nji basgançak.

     
    4-nji basgançak.             5-nji basgançak.            6-njy basgançak.htt

Ýene 70 sm-lik uzyn sim alynýar we oňa-da ýeterliçe monjuk geçirip, 2 
tarapyna 7 gat monjukly sim dolaýarys (6–7-nji basgançaklar).

8. Başgaça usulda dokalýan bägülüň 4-nji gat ýaprajyklary 5 sany 
taýýarlanýar. Munda bir sany däl, eýsem 2 sany kelte sim gerek bolýar.

9. 2 sany kelte simi alyp, olary burç emele getirip ýerleşdirýäris. Sag ta-
rapdaky sime 1 sany we çep tarapdaky sime 2 sany monjuk geçirip alýarys. 
Soň ine şu kelte simleriň 2-nji ujuna uzyn simiň ujuny birleşdirip berkidip 
alýarys. 10 gatdan ybarat ýaprajyklar emele gelmelidir (8–9-njy basgançak-
lar).

10. Has-da giňrak ýaprajyk dokamak mümkin. Munuň üçin kelte sime 
her bir gatda 1 sanydan monjuk geçirip durmaly (10–11-nji basgançaklar).

11. Şonuň bilen gülüň ýapraklaryny dokap bolduk, indi olary birleşdirip 
bägül emele getirýäris. Birinji dokalan iň kiçijik gülüň ýapraklaryny alyp, 
olary ortasyndan inine epläp alýarys (12-nji basgançak). Soň ýokary tarap-
laryny ýene arka tarapyna epläp, gülüň ýapraklarynyň şekilini alýarys. Bir-
birine dykyz ýerleşdirip, simleri towlap berkidýäris.

12. Ortasy ýaýylyp gitmez ýaly simleri gatyrak çekmeli (13-nji basgan-
çak).

    
      7-nji basgançak.            8-nji basgançak.             9-njy basgançak.

      
     10-njy basgançak.          11-nji basgançak.             12-nji basgançak.htt

13. Soň galan gülüň ýapraklaryny ýygyp, bägül almaly: galyňrak simi 
alyp, ony gülüň ýapraklarynyň ortasyna ýerleşdirip alýarys. Şundan soň ine 
şu sime mulina ýüp bilen galan gülüň ýapraklaryny gaty edip birleşdirip 
çykylýar (hemme gülüň ýapraklary nobatma-nobat ýerleşdirilip berkidilýär 
(14-nji basgançak).

14. Bägül taýýar bolansoň, onuň 3 sany ýapragy dokalýar we gülüň 
aşagyn dan ýerleşdirip goýlup, ýüp bilen berkidilýär. Gülüň ýapragynyň 
ululygy güle garap saýlanýar.

15. Indi bägülüň ýapraklaryny dokaýarys. Munuň üçin ýapraga we 
çybyga deň ölçegde sim alynýar we ine şu sime monjuk geçirip, ýapragyň 
uzynlygyny alýarys. 2-nji uzyn sime hem monjuk geçirip, hälki monjugyň 
töwereginde ýarymtöwerekleri emele getirip, bägülüň ýapragyny dokaýarys. 
Ahyrky ýarymtöweregi dokap bolandan soň, galan simi ýapragyň çybygyna 
gowuja dolap berkidilýär (15-nji basgançak).

16. Ahyrynda birnäçe ýapraklary birleşdirip, bägülüň bedenine ýüp bilen 
goşup dolap berkidilýär.

4. Önümi taýýarlamak basgançagy.
1. Bägüli ýasamak üçin iş ýerini guramak we iş prosesinde iş ýöretmek 

medeniýetine amal etmek.
2. Tehnologik kartada berlen işiň yzygiderligine amal etmek bilen işi 

guramak.
3. Howpsuzlyk tehnikasy kadalaryna amal etmek.
4. Işi özbaşdak döredijilikli çemeleşmek bilen ýerine ýetirmek.
5. Zähmet düzgün-nyzamyny berjaý etmek.
6. Iş ýerini ýygnaşdyrmak we işi tamamlamak.

       
    13-nji basgançak.          14-nji basgançak.            15-nji basgançak.

5. Jemleýji basgançak.
Ykdysady esaslandyrmak. Bu günki günde monjukdan dürli bezegli 

önümleri ýasamak örän giň ýaýraýar. Şol sanda, dürli güller we daragtlar, 
suwenir üçin dürli şekildäki haýwanjyklar, syrgalar we monjuklar şolara de-
gişlidir. Şeýle önümleri doglan günlere sowgat etmekde, öýleri bezemekde, 
gündelik durmuşda ulanmak üçin peýdalanylýar. 

Ýasalan bägül üçin 1 guty gyzyl, 0,5 guty ýaşyl we 2 sany sim sargysy 
gerek boldy. Monjugyň nyrhy 5000 somdan bolanda 7500, sim sargysy 5000 
dan hasaplananda 2 -si üçin 10000, mulina ýüpler 500-den hasaplananda 4 
-si 2000 bolýar. Jemini hasaplanda 24 500 som pul sarp edildi. Bu gülüň 
bazardaky nyrhy 80000 bolup, maşgala býujetine 55500 som peýda getirýär.

Önümi ekologik esaslandyrmak. 1. Bägüli taýýarlanda zyýanly bolmadyk 
materiallardan peýdalanyldy. Şunuň bilen birlikde iş prosesi ýörite enjam-
laşdyrylan we bellenilen talaplara jogap berýän ussahanada amala aşyryldy. 
Bu, öz nobatynda, zähmeti goramak kadasyna laýyk gelýär. 

2. Önümçilik prosesinde ekologiýa režimine berk amal edildi: iş ýeri öz 
wagtynda arassalanyp, otag ýelejiredildi.

Önümiň reklamasy. Ýasalan  bägül islendik şertde hili öz germezden, 
duran ýerini bezäp durmagy mümkin bolan çylşyrymly we berk önüm 
hasaplanýar. Daşky görnüşi we dizaýny adama estetik lezzet bagyşlaýar.

3.2. TASLAMA TANYŞDYRYLYŞYNY TAÝÝARLAMAK WE 
GEÇIRMEK

Özbaşdak döredijlikli iş boýunça taýýarlanan bägüli işläp taýýarlamaga 
degişli ähli resminamalar tabşyrylýar we taslama tanyşdyrylyşy geçirilýär. 

Maksady: okuwçylaryň okuw ýylyndaky işlerini umumylaşdyryp, 
özleri saýlan tehnologiýadaky ukyplaryny görkezmäge mümkinçilik ber-
mek.

Okatmak: gyzlary öz işlerini tertibe salmaga, döredijilikli taslamalary 
taýýarlamak prosesinde aýry-aýry ýa-da topar bolup işlemegi öwretmek.

Ösdüriji: täze tehnologiýa baradaky bilimleri ösdürmek. 
Terbiýeçilik: estetik dady ösdürmek boýunça işleri dowam etdirmek. 
Okuw enjamlary: görkezme materiallary, nusga hasabatlary.htt

Usullar: hekaýa, görkezme, düşündirmek.
Döredijilikli taslamalary ulanmagyň tertibi:
1. Temany saýlamak.
2. Plan düzmek.
3. Edebiýat saýlamak. 
4. Hasabat ýazmak.
5. Önüm öndürmek.
6. Taslamany goramaga taýýarlamak.
Döredijilikli taslamany goramak plany:
1. Synplar nominasiýalara bölünýär.
2. Eminler toparyna (olaryň dalaşgäri boýunça) barmak, öz çykyşlaryny 

tabşyrmak, taýýar önümleri görkezmek, şol bir wagtda olaryň döredijilikli 
taslamalaryny goramak.

3. Eminler topary okuwçylaryň işlerini bäş ulgamda, üç ýönelişde 
bahalaýar:

– temany saýlamak;
– işiň hili;
– goramak. 
Ähli wezipeler ýerine ýetirilenden soň eminler topary beýanat berýär.
Iň gowy işler sertifi katlar we gutlag hatlary bilen sylaglanýar.
Gyzlara döredijilikli taslama taýýarlamak üçin maslahat berilýän temalar 

sanawy:
1. Lybasyň dizaýnyny döretmek.
2. Landşaft dizaýny.
3. Guragçylyk sungatyna täzeçe çemeleşme.
4. Matalardan gül ýasamak.
5. Kwilling usulynda panno taýýarlamak.

4-nji bap. KÄR SAÝLAMAGA UGRUKDYRMAK

4.1. KÄR SAÝLAMAGA UGRUKDYRMAGYŇ TEHNOLOGIÝASY

Kär professiogrammasy

Professiogramma – bu adamyň psihologik aýratynlyklaryna daýanýan 
gysga hünär häsiýetnamasy. Mysal üçin, müşderiler bilen işleýän hünärmeniň 
hereketleri çala-çula we tertipsiz bolsa, ol müşderiler bilen işläp bilmeýär. 
Eger maşynlary abatlaýan işçi tiz pikirlenmek ukybyna eýe bolmasa, ony 
sürüjilige işe almaýarlar. Aşakda kompýuter ulgamlary boýunça tehnik we 
agronom kärleri üçin düzülen professiogrammalar getirilen.

Kompýuter ulgamlary boýunça tehnik käri

Kär barada umumy maglumat: pudakly ulgamy guramak we oňa ser-
wis hyzmaty etmek; operasion ulgam we maksatnama üpjünçiligi işine gö-
zegçilik edip durmak; maksatnama üpjünçiligini ornaşdyrmak we sazlamak; 
pudagyň işçi halatyny üpjün etmek; pudakdan peýdalanyjylara kömek etmek; 
gural-enjamlary ýerleşdirmek we abatlamak.

Käriň görnüşi: adam – belgi ulgamy. 
Bilim, endik, başarnyk: matematika, fi zika, informatika we informasion 

tehnologiýalar, ykdysady bilimleriň esaslary predmetini, tehnika howpsuzlygy 
kadalaryny bilmek we olara amal etmek; ähli görnüşdäki maksatnamalaýyn 
ulgam barada düşünjä eýe bolmak; maksatnama ulgamyny ýygmak; mak-
satnama ulgamy ornaşdyrmak we sazlamak; tehniki hyzmat etmek we pro-
fi laktika işlerini alyp barmak; pudagyň işleýşine gözegçilik etmek; pudagyň 
ulgamlarynyň işini (zerur ýagdaýlarda) gaýtadan dikeltmek.

Möhüm hünär sypatlary: mantyky pikirlenme; ýokary ösen üns; 
jogapkärlik; tiz karar kabul etmek ukyby; gowy we çalasyn huş; matemati-
ki ukyp; el barmaklary motorikasynyň ösenligi; düşünjäniň ösenligi; ünsüň 
tiz oýanmagy; ýokary derejede ösen tehniki ukyp.

Şahsy sypatlar: ünsi jemläp almak; ulgamly işi ýerine ýetirip bilmek; 
fi ziki çydamlylyk; tertiplilik; uzak oturyp işläp bilmek; jogapkärlilik; pug-
talyk; mylaýymlyk.htt

Işlemek şerti: otag şertinde; çäklendirilen gündelik durmuş gatnaşyklary; 
sabyr-takat, ünsli we güýçli huş talap edýän iş; iş tertibi – günlük; ýekebara 
tertipdäki iş şertindäki işler.

Lukmançylyk çäklendirmeleri: reňki saýgaryp bilmezlik, görüşiň gow-
şaklygy, huşuň pesligi, bogun, nerw we ruhy, oňurgalyk, hereket ulgamy 
keselleri.

Işlemegi mümkin bolan ýerler: mekdebi üstünlikli tamamlan ähli kiçi 
hünärmenler islendik görnüşdäki kärhanalarda, guramalarda kompýuter 
inženerligi tehnigi (pudak administratory) hökmünde iş alyp baryp bilerler.

Agronom käri

Kär barada umumy maglumat: çägiň ekologik we geografi k ýagdaýyny 
öwrenýär (çägiň agrogurşawyna laýyk oba hojalyk önümlerini ýetişdirmek 
üçin); oba hojalyk önümlerini ýetişdirýär; ösümlikleri dökünleýär we goraýar; 
ösümlikleriň ösüşine we ulalyşyna gözegçilik edýär; çalşyryp ekmegiň talap-
laryna amal edýär.

Käriň görnüşi: adam – tebigat.
Bilim, endik, başarnyk: himiýa, biologiýa, tebigat goragy, matematika 

ylymlaryny; agrotehnik çäreleri, ösümlikşynaslygy, bagdarçylygy we gök eke-
rançylygy, meliorasiýany, agrohimiýany, tohumçylygy, ösümlikleri goramagy; 
zähmeti goramak kadalaryny bilmek.

Möhüm hünär sypatlary: ünsüň we huşuň ösenligi, guramaçylyk, umumy 
biologiýany we himiýany, agrotehniki çäreleri, ösümlikşynaşlygy, bag-
darçylygy we gök ekerançylygy, meliorasiýany, agrohimiýany, tohumçylygy, 
ösümlikleri goramagy; amatsyz şertde işläp bilmek.

Şahsy sypatlar: başyny başlaýjylyk, analitik pikirlenme, çalasynlyk we 
fi ziki çydamlylyk, ruhy durnuklylyk, güýçli huş, jogapkärlilik, synçylyk, öz 
üstünde işlemek.

Işlemek şerti: daşky (meýdan) şertinde; çäklendirilmedik gündelik dur-
muş gatnaşyklary; sabyr-takat, ünsli we güýçli huş talap edýän iş.

Iş tertibi: günlük, ýekebara tertipdäki (işiň göwrümine garap) iş şertinde, 
islendik howa ýagdaýynda.

Lukmançylyk çäklendirmeleri: reňki saýgaryp bilmezlik, huşuň pesligi, 
bogun, nerw we ruhy, allergik, oňurgalyk, hereket ulgamy keselleri.htt

Işemegi mümkin bolan ýerler: mekdebi üstünlikli tamamlanlar oba ho-
jalygy ugrunda, laboratoriýalarda we fermer hojalyklarynda agronomyň kö-
mekçisi we agronom hökmünde iş alyp barmaklary mümkin.

Kär psihogrammasy

Professiogrammanyň zerur düzüm bölegi psihogramma bolup, ol pro-
fessional işiň psihologik maslahatlaryny, her bir işçiniň psihofi ziologik we 
şahsy sypatlarynyň görkezijilerini görkezýär. «Psihogramma» adalgasy nemes 
psihology B. Ştern tarapyndan hödürlenen. Ol mälim bir şahsyň psiholo-
gik portretiniň metodikasyny düzüpdir. XX asyryň başlarynda psihogramma 
şahsyň käriniň zerur sypatlary ýygyndysy diýip garalypdyr. Şolar esasyn-
da iş prosesinde hereketlenen psihologik funksiýalaryň ülňüsi düzülipdir. 
Şeýle ülňüler psihognostik usullaryň kömeginde professional işiň esasy bolup 
hyzmat edýär (işdäki üstünlik birinji nobatda psihologik funksiýalar dereje-
si bilen kesgitlenýär). Rus alymy S.G. Gellerşteýn nusga hökmünde 1920-
nji ýyllarda kär saýlamak üçin düzülen psihogrammalary getiripdir. Ol kär 
hödürlemesiniň näanyklygyny psihologik derňew usulynda kämilleşdirmegi 
maslahat beripdir.

Häzirki günde çeşmelerde psihogrammanyň dürli düşündirişlerine duşýarys:
– anyk käriň professiogramma bölegi şahsa goýulýan talaplaryň, psiho-

logik ukyplaryň sanawy;
– hünärmene goýlan  psihofi ziologik we psihologik sypatlar, professional 

işiň üstünlikli ýerine ýetirilmegi üçin goýlan talaplar;
– adamyň psihologik sypatlaryny açyp görkezmek, olaryň professional 

işiniň talaplara laýyk ýa-da laýyk dälligi;
– adamyň psihologik işini tejribä esaslanan psihologik testleriň  kömegin-

de barlamak, dürli şahslarda olaryň barlag netijelerini deňeşdirmek; 
– şahsyň psihologik hödürnamasy we onuň haýsydyr işe gerekligi;
– şahsyň professional iş bilen üstünlikli meşgullanmagy, gizlin mümkin-

çiligini anyklamak. 
Psihogrammanyň mazmuny we göwrümi käri eýelemek maksadyndan ge-

lip çykyp, kär saýlamak, professional taýýarlyk, zähmeti we dynç alşy gu-
ramak şolara degişlidir. Psihogrammada görkezilen hünärmeniň işine berlen 
maslahatlara aşakdakylar girýär:htt

– kär we zähmet baradaky psihologik bilim;
– şahsa we başga adamlara täsir edýän psihologik hereketler, endikler, 

usullar;
– professional ukyp, professional ösmek üçin açyk taýýarlyk;
– professional pikirlenme, şol sanda, döredijilikli pikirlenme, professional 

tejribäni barha baýlaşdyrmak;
– professional ösüşde planlary amala aşyrmak, professional ösüş.

Amaly sapak

«Professiogramma» we «Kär saýlamak listini»
doldurmak

Öz käriňiz üçin «Professiogramma» jedwelini dolduranda şepagatçy käri 
üçin düzülen aşakdaky jedwele garamak maslahat berilýär.

10-njy jedwel
Şepagatçy käri

Kär barada 
umumy mag-

lumat 

Näsaglaryň saglygynyň ýagdaýyna gözegçilik edýär; lukmanyň 
tabşyrygy esasynda näsaglara proseduralary geçirýär we lukmançylyk 
karta bellik edýär; bölümdäki sanitar-gigiýenik ýagdaýa gözegçilik 
edýär; lukmançylyk preparatlaryň hasabyna we saklanyşyna gözegçilik 
edýär; zerur bolanda lukmançylyk tiz kömek berýär. 

Käriň görnüşi Adam – adam. 

Bilim, endik, 
başarnyk

Himiýa, biologiýa, fi zika, adam anatomiýasy predmetlerini, sanitariýa 
we gigiýena kadalaryna amal etmegi, adamyň saglygyna erbet täsir 
edýän faktorlary, güýçli täsir edýän zäherli we narkotik maddalary, 
lukmançylyk gural-enjamlaryny we däri-dermanlary kabul etmek we 
sanawdan çykarmak tertibini, sagdyn durmuş terzini ýola goýmak we 
wagyz etmek usullaryny bilmek. 

Şahsy
sypatlar

Mylaýymlylyk, fi ziki çydamlylyk, arassaçylyk, pugtalyk, uzak işläp 
bilmek, jogapkärlilik, üns jemläp bilmek, tertiplilik. 

Işlemek
şerti

Otag şertinde, hemişelik gündelik durmuş gatnaşyklarynda; sabyr-takat, 
üns we güýçli huş talap edýän iş; iş tertibi – günlük ýa-da nobatçylyk; 
ýekebara (işiň göwrümine garap) tertipdäki iş şerti. htt

Lukmançylyk 
çäklendir-

meleri

Reňki saýgaryp bilmezlik, ysy duýmazlyk, görüşiň gowşaklygy, huşuň 
pesligi, bogun, nerw we ruhy, oňurgalyk keseleri. 

Işlemegi 
mümkin bolan 

ýerler

Mekdebi üstünlikli tamamlan ähli kiçi hünärmenler islendik görnüşdäki 
lukmançylyk edaralarynda şepagatçy hökmünde iş alyp barmaklary 
mümkin. 

KÄR SAÝLAMAK LISTI

1. F.A.Aa._____________________________________________________
2. Doglan ýylyňyz____________________________________________
3. Synpyňyz, salgyňyz ________________________________________
4. Ata-eneňiz barada maglumat ______________________________
5. Maşgalaňyzdaky çagalar sany _________________________________
6. Meşgullanmagyňz üçin şert döredilenligi ___________________
7. Saglyk ýagdaýyňyz, kär saýlamak babatda lukman bilen 
maslahatlaşanlygyňyz _________________________________________
8. Ylymlara gyzyklanmaňyz ___________________________________
9. Ukybyňyz, maşgala işlerini ýerine ýetirmekde özbaşdak pikiriňiz __
10. Öý ýumuşlaryny nähili  ýerine ýetirýänligiňiz __________________
11. Gelejekde kim bolmakçy? ________________________________
12. Ata-eneňiziň pikiri siziňkä laýykmy? ________________________
13. Goşmaça pikirleriňiz _____________________________________

Berkitmek üçin soraglar we ýumuşlar

1. Professiogramma näme?
2. Kär saýlamakda professiogrammanyň nähili ähmiýeti bar?
3. Her bir adam özüniň nähili taraplaryna garap kär saýlamaly?

4.2. KÄRE DEGIŞLI ŞAHSY PLAN DÜZMEK.
PROSESSIONAL GYZYKLANMANY WE MEÝILLILIGI 

ANYKLAMAK BOÝUNÇA AMALY MAŞKLARY ÝERINE ÝETIRMEK

Kär saýlanda wagt möhüm faktor hasaplanýar. Gyzyklanmamyzy we 
ukybymyzy bilmek üçin berlen wagt uly ähmiýete eýe. Okuwçy kär saýlamak 
üçin takmyny plan işläp taýýarlamagy maksada laýykdyr. Planda takmyny 
möhletler bellenip, bellenilen ahyrky möhlet okuwçy üçin berk araçäk bolup 
hyzmat etmelidir.

Islendik gyzyklanmany we ukyby ösdürmesek we oňa wagtal-wagtal 
ýüzlenip durmasak, olar ýuwaş-ýuwaşlyk bilen barha ýitmek aýratynlygyna 
eýe.

Eger kär saýlamagy öz wagtynda amala aşyrmasak, onda şeýle saýlawy 
durmuş biziň üçin amala aşyrýar. Ýagny saýlaw wagtyny elden giderenligi-
miz sebäpli, zähmet bazarynda nähili iş orny teklip edilse, ony kabul etmäge 
mejbur bolýarys. Mejbury amala aşyrylan saýlaw bolsa siziň gyzyklanmaňyzy 
we ukybyňyzy hasaba almaýar. Gyzyklanmaňyz we ukyplaryňyz hem mej-
bury saýlawy «ykrar etmeýär». Olar hemişe siziň pikiriňizi we islegiňizi 
başga tarapa çagyryp duruberýär. Netijede siz iki «oduň arasynda» galan 
adamyň ýagdaýyna düşüp galmagyňyz mümkin, ýagny hemişe içki gapma-
garşylyklar sizi köseýär.

Kär saýlamakda aşakdaky taraplara üns bermeli:
– kär saýlamak çylşyrymly dinamik proses. Munuň manysy – käri 

saýlanymyzda başga kärleriň peýda bolmagy ýa-da olara islegiň barha ýitmek 
proseslerini hasaba almaly bolýarys;

– kär saýlanda wagt meselesi bar. Bu mesele käri saýlamak üçin plan 
işläp taýýarlanmagy we ol plana amal edilmegi bilen aradan aýrylýar;

– kär saýlamagy proses hökmünde göz öňüňize getirmegiňiz goýlan 
maksada üstünlikli ýetmegiňize getirýär;

– kär saýlamak prosesini göz öňümize getirip, ony proses hökmünde şe-
killendirmegimiz bu prosesi dolandyrmagymyz üçin mümkinçilik döredýär. 
Dolandyryş bolsa özümiz islän kärimizi saýlamak üçin zerurdyr.

Kär saýlamak prosesi çäksiz dowam etmegi mümkin däl, ýogsam şeýle 
proses sizde biperwaýlygy ýüze çykarmagy mümkin. Şonuň üçin kär saýlamak 
prosesiniň gutarnykly bolmagynyň wagtyny öňünden kesgitläp, plan düzüp htt

almagyňyz zerur bolýar. Mundan daşary, täze okuw ýylynyň başlanmagy 
kär saýlamak prosesi nobatdaky okuw ýylynyň başlanmagyndan ep-esli öň 
tamamlamagy talap edýär.

Plan düzende aşakdaky maslahatlara üns beriň:
1. Depderiňize amala aşyrýan işleriňizi yzygider ýazyp çykyň, şu bölümde 

berlen basgançaklar siziň üçin «garalama» plan wezipesini ýerine ýetirmegi 
mümkin.

2. Planyňyzyň nobatdaky bendinde ýerine ýetirilýän işler öňküsinden 
mantyky gelip çyksyn.

3. Planda her bir iş üçin wagt belläň, şu möhletleri hem ýan depderçäňize 
bellik ediň.

4. Berlen wagtda bellenilen işleriň tamamlanmagyna üns beriň. Eger olar 
wagtynda ýerine ýetirilmedik bolsa, sebäplerini tapyň we bu sebäpleri aradan 
aýryň.

5. Ýerine ýetirilmegi nazarda tutulan işler goşmaça möhlet talap edýän 
bolsa, takmyny planyňyza özgerdiş giriziň.

6. Plany aýratyn listde işläp taýýarlap, görünýän ýere asyp goýuň we her 
gün birnäçe gezek oňa ýüzlenip duruň.

Okuwçy-ýaşlary kesp-hünäre ugrukdyrmak olaryň gyzyklanmalaryna, 
meýilliliklerine, ýaramlylygyna hem-de şekillenen ukyplaryna laýyklykda 
kesp-hünär saýlamaklaryna kömekleşmekden ybaratdyr. Bu prosesde olar 
halk hojalygy, senagat, transport we başga ugurlara degişli kärler we olara 
islegler, şonuň ýaly-da, zähmet bazarynyň kadrlara bolan talaplary baradaky 
maglumatlar bilen tanyşdyrylýar. Kesp-hünäre ugrukdyrmak tälim edaralaryn-
da alnyp barylýan tälim-terbiýe işiniň aýrylmaz bölegi hasaplanýar.

Berkitmek üçin soraglar we ýumuşlar

1. Käre degişli şahsy plan düzüň.
2. Saýlanan kär-hünäre degişli maglumatlary toplaň we olary derňäň.
3. Siz saýlan kär üçin haýsy okuw mekdeplerinde okamaly?htt

Amaly sapak

Professional gyzyklanmany we meýillilikleri anyklamak 
boýunça amaly maşk ýerine ýetirmek. «Ýa-da-ýa-da» soragnamasy

Enjamlar

Soragnama teksti we «Ýa-da-ýa-da» maşky üçin blank.
Iki pikiri hem okaň we size köpräk ýakýan işi saýlaň. Olaryň jedweldäki 

sifrini tapyň we bellik ediň.

Adam Tehnika Tebigat Belgiler ulgamy Çeper obraz
2a 1b 1a 2b 3a
4b 4a 3b 5a 5b
6b 7b 6a 9b 7a
8a 9a 10a 10b 8b

12a 11b 11a 12b 13a
14b 14a 13b 15a 15b
16b 17b 16a 19b 17a
18a 19a 20a 20b 18b

1. Haýwanlara ideg etmekmi (1a) ýa-da maşyny abatlamakmy (1b)?
2. Synpdaşlara okuw materialyny düşündirmekmi (2a) ýa-da jedwel we 

shemalar çyzmakmy (2b)?
3. Alboma surat çekmekmi (3a) ýa-da ösümlikleriň ösüşine gözegçilikmi 

(3b)?
4. Öýdäki maýda abatlaýyş işlerimi (4a) ýa-da önümi reklama etmekmi 

(4b)?
5. Tekstiň ýalňyşyny tapmakmy (5a) ýa-da konsert we fi lm barada syn 

ýazmakmy (5b)?
6. Haýwanlary ele öwretmekmi (6a) ýa-da perzentleri terbiýelemekmi 

(6b)?
7. Saz gurallarynda saz çalmakmy (7a) ýa-da transporta erk etmekmi (7b)?
8. Hyrydara hyzmat etmekmi (8a) ýa-da dükanlaryň witrinasyny bezemek-

mi (8b)?htt

9. Dürli mehanizmleriň gurluşyny öwrenmekmi (9a) ýa-da daşary ýurt 
dilini öwrenmekmi (9b)?

10. Haýwanlary bejermekmi (10a) ýa-da adamlary bejermekmi (10b)?
11.  Ösümlikleriň täze sortlaryny döretmekmi (11a) ýa-da täze maşynlary 

proýektirlemekmi (11b)?
12. Adamlaryň arasyndaky dawalary aradan aýyrmakmy (12a) ýa-da res-

minamalary tertibe salmakmy (12b)?
13. Muzeýe we teatra barmakmy (13a) ýa-da tehniki görkezmelerde gat-

na şmakmy (13b)?
14. Lukmançylyk tehnikasyny sazlamakmy (14a) ýa-da adamlara luk-

mançylyk kömek bermekmi (14b)?
15. Hasabat taýýarlamakmy (15a) ýa-da hekaýalar ýazmakmy (15b)?
16. Laboratoriýa gözegçiliklerini alyp barmakmy (16a) ýa-da keselleri 

kabul etmekmi (16b)?
17. Diwara surat çekmekmi (17a) ýa-da binalary gurmakmy (17b)?
18. Çäreleri guramakmy (18a) ýa-da sahnada çykyş etmekmi (18b)?
19. Zatlaryň çyzgysyny çyzmakmy (19a) ýa-da olardan nusga almakmy 

(19b)?
20. Tebigy hadysalary öwrenmekmi (20a) ýa-da kompýuterde işlemekmi 

(20b)?
Ähli 5 sütündäki sifrleri hasaplamak arkaly netijeleri derňeýäris. Siziň 

gyzyklanmaňyz iň köp ball toplanan hatar hasaplanýar.

4.3. SAÝLANAN KESP-HÜNÄRE DEGIŞLI MAGLUMATLARY
TOPLAMAK WE DERŇEMEK

Mugallymçylyk käri barada

Mälim bolşy ýaly, hemme kärleri, ilki bilen, halypa-mugallym 
öwredýär. Ilkinji sapagy hem mugallym berýär. Şonuň üçin ähli kärleriň 
içinde mugallymçylyk, mugallymlyk käri örän şöhratly we jogapkärlidir. 
Şu orunda tebigy sorag döreýär: mugallym kim, ol nähili sypatlara eýe 
bolmaly? Hususan-da, bu günki günüň mugallymy nähili başarnyklar bilen 
ýaraglandyrylmaly?

Mugallym jemgyýetiň ýaş nesliň tälim-terbiýesine goýlan jemgyýetçilik 
buýurmasynyň esasy gatnaşyjysydyr. Şonuň üçin hem respublikamyzyň htt

Prezidenti Şawkat Mirziýoýew: «…Her bir körpe çagany öz perzendi ýaly 
aýawlap, ýaş nesil terbiýesi üçin göz nury, kalp töri, bütin barlygyny bagş 
edýän mugallymlar we terbiýeçiler giň manyda janypkeş käriň eýeleri dir», 
– diýipdi. Hakykatdan hem, mugallymçylyk kärinde çuňňur bilimdanlyk, 
düşbülik öz käriniň ussatlygyny yzygiderli şekillendirip barmaga isleg
bolmaýan bolsa, ol gowy halypa bolup bilmeýär. Çünki, döwletimiziň 
gelejegi, Prezidentimiz tarapyndan öňe sürülýän ähli ösgertmeleriň oňyn 
çözüwi ynha şu köp müňýyllyk aň-bilim işiniň netijesi boldy. Şonuň üçin 
hem bu günki garaşsyzlyk şertinde mugallymçylyk kärine bolan üns we 
isleg öňküsine garanda barha artýar. Şunuň bilen birlikde mugallymyň öňüne 
goýulýan talaplar hem özgeçedir. Çünki bu gün Özbegistan garaşsyz döwlet 
hökmünde dünýä ýüzlenmek bilen, bu babatda pedagog mugallymlaryň öz  
orny, özboluşly manysy bardygyny unutmak bolmaýar. Bu pikirleri ylmy-
nazary derňemek şeýle netijelere getirýär:

– birinjiden, mugallym öz kärini söýmeli, pedagogik işe ukyby bar, 
dörediji, işewür, çagany söýýän bolmaly;

– ikinjiden, milli we umumadamzat gymmatlyklaryna gowy aň ýetirýän 
we kämil eýelän, dini we dünýewi bilimlerden habarly, ruhy-ahlak taýdan 
kämil adam hökmünde at-abraýa eýe bolmaly;

– üçünjiden, iman-ygtykady bitin, islendik akymlara we görnüşlere özüniň 
berk gatnaşygyny bildirip bilýän, iň möhümi, ýurdunyň özbaşdak döwlet 
hökmünde meýdana çykjagyna ynanýan we başgalary hem ynandyryp bilýän 
bolmaly;

– dördünjiden, mugallymda watanperwerlik taglymy bolmaly we öz 
terbiýelenijilerini hem ine şu ýolda janypkeşlige ündemeli;

– bäşinjiden, pedagoglyk kärine degişli bilimleri, ýagny psihologik, 
pedagogik ussatlygy, ylmy-nazary we amaly bilimleri pugta eýelän bolmaly;

– altynjydan, çagalary söýmeli, olaryň ruhyýetini gowy bilmeli, şonuň 
ýaly-da, olaryň ýaşyny we indiwidual aýratynlygyny hasaba almak bilen, 
olar bilen gepleşip bilmeli;

– ýedinjiden, mugallym erkin we döredijilikli pikirlenip bilmeli, talap 
ediji, adalatly bolmaly;

– sekizinjiden, mugallym edep we haýa eýesi bolmak bilen birlikde, öz 
terbiýelenijilerini hem ynha şeýle sypatlar bilen ýaraglandyrmaly;htt

– dokuzynjydan, öz sözüne we edýän 
işine çagalary ynandyryp bilýän şahs 
bolmaly;

– onunjydan, mugallym ýiti dilewar, 
mantyky pikirlenýän, okuwçylara 
berilmeli bolan maglumaty üznüksiz we 
yzygiderlik prinsipi esasynda ýetirmeli;

– on birinjiden, mugallym 
medeniýetli, estetik datly bolmak bilen 
özüniň terbiýelenijileri üçin göreldä 
öwrülmeli;

– on ikinjiden, mugallym zaman bilen sazlaşykly ýagdaýda ähli ugurda 
bolýan täzeliklerden habardar bolmaly we informasion tehnologiýalardan 
netijeli peýdalanyp bilmelidir.

Eger mugallym ynha şeýle sypatlary özünde jemlemegi başarsa, goýlan 
talaplara doly jogap berip bilýär, diýmek mümkin. Mugallymçylyk kärini 
eýelemek üçin, elbetde, tebigy ukyplar bilen birlikde, fi ziki, ruhy sypatlar hem 
şekillenen bolmaly. Ýogsam mugallymçylyk kärini saýlan şeýle şahslardan 
ne jemgyýete, ne özgelere hiç hili peýda bolmaýar.

Pedagogik işiň mazmuny esasan ýaş nesli durmuşa, zähmete taýýarlamak 
üçin halkyň öňünde, döwletiň öňünde jogap berýän, çagalara terbiýe bermek 
üçin ýaramly, talap çäginde ähli akyl we ahlak mümkinçiliklere eýe bolan, 
ýörite taýýarlykdan geçen şahslaryň aýratyn işine aýdylýar. Anygrak aýdanda, 
mugallymlaryň zähmet işi kämil adamy terbiýelemäge gönükdirilen çylşyrymly, 
gapma-garşylykly we uzak dowam edýän prosesdir.

Mugallymçylyk kärini eýelän her bir adam, ilki bilen, mugallym şahsyna 
mahsus aýratynlyklary özünde jemlemeli, şonuň ýaly-da, mugallymyň ruhy-
pedagogik taýýarlygyna goýulýan talaplary giňişleýin özleşdiren bolmaly, 
saýlanan kär boýunça gerekli derejede pedagogik ussatlyk, tehnika, düşbülik, 
synçylyk, bilimlerini çagalara ýetirip bilmek ukybyna eýe bolmagy örän 
möhümdir.

80-nji surat. Mugallymçylyk käri.

10 – Texnologiya 9, turkman 

Berkitmek üçin soraglar we ýumuşlar

1. Mugallym bolmak üçin nämeler etmeli?
2. Mugallymçylyk käriniň nähili möhüm taraplary bar?
3. Zähmet predmeti adam bolan kärleri tapyň we «Kärler älemi» atly krosswordy 

düzüň.

4.4. «MEN SAÝLAN KÄRI EÝELEMEKDÄKI GELJEKKI
PLANLARYM» TEMASYNDA DÖREDIJILIKLI

IŞIŇ TANYŞDYRYLYŞY

Käre degişli plan – bu adamyň gelejegi baradaky düşünjesidir. Şonuň üçin 
onuň gurluşy adamyň özüne we onuň tejribesine bagly.

Professional plan barada gürrüň edilende, wagt bilen bagly durmuş ýoluny 
nazarda tutýarys. Planlaşdyrma, adatda, üç hili bolýar:

– uzak möhletleýin (birnäçe on ýyl);
– orta möhletleýin (birnäçe aý we ýyl);
– gysga möhletleýin (birnäçe gün we hepde).
Adamyň professional plany esasy işleriniň hasaby hökmünde amala 

aşyrylýar. Bu hasap-hesipler dürli bolmagy mümkin. Mysal üçin, wagtlaýynlyk 
(meselem, 23 ýaşda ýokary okuw mekdebini tamamlamak we gowy iş tap-
mak) we  waka baglylygy (menejer bolmak). Bu wariant üçin adamyň ýaşy 
anyk kesgitlenmedik.

Öziňiziň şahsy planlaryňyzy düzmekde maksimum derejede özbaşdak 
bolmaga çalşyň. Ýalňyşlar bolsa, olary planda düzetmek we dogurlamak 
mümkin. Planyňyzy düzmezden öň öziňiziň esasy maksadyňyzy kesgitläp 
almalysyňyz we olara ýetmegiň iň netijeli ýollaryny oýlap görmelisiňiz. Şuny 
ýatdan çykarmaň, ýagny plana maksada ýetmegiň birnäçe ýollary girizilen 
bolmaly, çünki biziň durmuşymyz üýtgeýän we durmuş ýolumyzda garaşyl-
madyk ýagdaýlaryň ýüze çykmagy tebigydyr. Professional plany düzmek üçin 
meşhur psiholog Ý.A. Klimow tarapyndan düzülen jedwelden peýdalanmak 
mümkin (11-nji jedwel).htt

11-nji jedwel

Şahsy käriň plany

Esasy maksat – haýsy käri 
saýlaýaryn?

Näme bilen meşgullanaryn, umumy iş üçin nähili goşant 
goşaryn, nähili bolaryn, nirede bolaryn, kime deňleşerin, 
kim bolaryn, näme gazanaryn?

Iň ýakyn maksadyma 
ýetmegiň ýollary we usullary

Kömekçi edebiýatlardan peýdalanmak, hünärmenler bi-
len söhbetleşmek, öz-özüni terbiýelemek, ýörite okuw 
mekdeplerine girmek.

Maksada ýetmek ugrundaky 
daşky päsgelçilikler

Kynçylyklar,  duşmagy mümkin bolan garşylyklar, ol 
ýa-da bu adamlaryň garşylyklary.

Maksada ýetmek üçin 
özümiň mümkinçiliklerim

Saglyk ýagdaýy, bilim almaga ukyp, talap edijilik, 
sabyr, amaly we nazary zähmete meýillilik, başga şahsy 
aýratynlyklar, öz-özüni terbiýelemek işleri.

Olara ýetmek ugrundaky 
ätiýaç usullar

Hünärmenlik boýunça okaryn ýa-da şu ýöneliş boýunça 
gysga kurslara gatnaşaryn.

Şu taslama esasan maksadyňyza ýetmek üçin näme etmelidigini 
planlaşdyryň. Plan taýýar bolandan soň plan esasynda herekete başlamaly. 
Adam tarapyndan islendik kararyň kabul edilmegi, adatda, birnäçe basgan-
çaklara bölünýär: karar kabul etmegiň birnäçe wariantlaryny toplamak; global 
we şahsy, anyk we anyk däl, esasly we esassyz. Gowusy, ähli pikirleri ýazyp 
barmak we derňemek gerek.

Karar kabul etmegiň ähli wariantlary barada mümkingadar köpräk maglu-
mat toplaň. Maglumat näçe köp bolsa, karar kabul etmek ýa-da kabul etmez-
lik barada doly göz ýetirersiňiz. Her haýsy wariantyň şowly ýa-da şowsuz 
mümkinçiliklerini öwrenip çykyň. Haýsy-da bolsa bir käri saýlamazdan öň
edilmeli bolan esasy işleri kesgitläp almak gerek. Birinjiden, öziňiziň işleriňizi 
«isleýärin» ýa-da «edip bilerin» nukdaý nazaryndan kesgitläp alyň. Ikinjiden, 
okuw mekdepleri, iş orunlary baradaky maglumatlary öwrenip çykyň, ahyryn-
da karar kabul etmegiň we maksada ýetmegiň planyny düzüň.

Saýlanan käriňize ýetmek üçin nirede gerekli bilimi almak mümkinligini 
bilmek möhüm.htt

Oňat hilli bilim almak üçin haýsy okuw mekdebini saýlamalydygyna üns 
beriň. Saýlan okuw mekdebiňiz bilen «açyk gapylar güni» bolanda baryp, 
hökman, tanşyp geliň. Berilýän nusga size kär saýlamak boýunça karar kabul 
etmegiňize kömek etmegi mümkin.

Nusga
Men saýlan kär________________________________________________
Näme üçin men bu kär saýladym?________________________________
Şu käri saýlamagyma sebäp bolan faktorlar_________________________
Haýsy okuw mekdebinde okaryn?_________________________________
Nirede we kim bolup işlärin?_____________________________________
Gelejekdäki arzuwlarym ________________________________________
Maksadym_____________________________________________________
Nähili täzelikler girizerin?_______________________________________

Berkitmek üçin soraglar we ýumuşlar

1. Käre degişli şahsy plan düzüň.
2. Saýlanan kär-hünäre degişli maglumatlary toplaň we derňäň.
3. Siz saýlan kesp-hünär üçin haýsy okuw mekdebinde okamaly?
4. Haýsy-da bolsa bir kär saýlamazdan öň edilmeli bolan işler nämelerden ybarat?

Amaly sapak
«Men saýlan kär» döredijlikli taslamasyny taýýarlamak

Okuwçynyň özi saýlan käri barada döredijilikli taslamasyny taýýarlanda 
bu käriň jemgyýetdäki orny, gelejegi, abraýy, nähili derejede zerurlygy, bu 
käriň eýesi nähili bilimlere eýe bolmalydygy, nähili şahsy we professional 
sypatlara hem-de ukyplara eýe bolmalydygy  barada bilmeli, ony gyzykly 
we düşnükli edip beýan edip bilmelidir. Munuň üçin ol saýlan käri barada 
köpräk maglumatlara, goşmaça bilimlere eýe bolmaly.

Döredijilikli taslama taýýarlamakda kompýuter tehnologiýalaryndan 
peýdalanmak maslahat berilýär. Munda «Power Point» maksatnamasyndan 
peýdalanyp, onda okuwçy özi saýlan käri baradaky bilýän ähli maglumat-
lary we kärine degişli suratlary dogry yzygiderlikde ýerleşdirmegi we ony 
düşnükli edip mugallymyna beýan etmelidir. Nusga hökmünde adwokatyň 
kömekçisi käri üçin düzülen döredijlikli taslamany getirýäris:htt

1-nji slaýd.

2-nji slaýd.

KÄR TIPI – ADAM-ADAM bolan bu 
kärde okuwçy aşakdaky bilimlere, endiklere 

we başarnyklara eýe
bolmalydyr:

hukukşynaslyk, taryh, ykdysady bilimleriň esaslary, 
informatika we informasion tehnologiýalar, daşary 
ýurt dilleri; Özbegistanyň prosessual kodekslerini; 
resminamalaryň hukuk-normatiw esaslaryny; pro-
kuratura, sud departamenti, sud ýerine ýetirijisi, 
adwokat, ýurist-maslahatçy işi bilen bagly resmi-
namalar we ony ýöretmegiň tertibini bilmek.

ADWOKATYŇ KÖMEKÇISI KÄRI

«MEN SAÝLAN KÄR» 
DÖREDIJILIKLI TASLAMASY

htt
p:/

/ed
up

ort
al.

uz



150

4-nji slaýd.

3-nji slaýd.

Bu käriň MÖHÜM PROFESSIONAL SYPATLARY
aşakdakylar:

mantyky we analitik pikirlenme; ýokary ösen üns; 
ylalaşyk ukybynyň ösenligi; resminamalary analiz 
edip bilmek ukyby; tiz karar kabul etmek ukyby; 
jogapkärlilik; güýçli we çalasyn huş.

Bu käriň eýesi aşakdaky ŞAHSY 
SYPATLARa eýe bolmaly:

guramaçylyk, mylaýymlylyk, özüne ynam, dog-
ruçyllyk we tertiplilik; jogapkärlik duýgusynyň 
ýokarylygy, çydamlylyk.

Bu kärde işçiniň
IŞLEÝIŞ ŞERTI aşakdaky ýaly:

otag (käte daşky gurşawda) şertinde; ýokary 
jemgyýetçilik gatnaşygynda; resminamalar bilen iş-
lemek şerti; sabyr-takat; üns we güýçli huş talap 
edilýän iş; işiň tertibi – günlük; ýekebara tertipdäki 
(işiň göwrümine garap) iş şerti.

Reňki saýgaryp bilmezlik; görüşiň gowşaklygy; 
huşuň pesligi; bogun, nerw we ruhy, oňurgalyk, he-
reket ulgamy keseleri.

LUKMANÇYLYK ÇÄKLENDIRMELERI:

htt
p:/

/ed
up

ort
al.

uz



151

Okuwçy bu taslama şahsy professional planyny hem girizmeli. Slaýd laryň 
sany näçe bolmagy däl, möhümi, okuwçy özi saýlan käri barada gerekli 
düşünjä eýe bolmagy we ony başgalara düşündirip berip bilmegidir.

Berkitmek üçin soraglar we ýumuşlar

1. «Men saýlan kär» döredijilikli taslamasyny taýýarlamakda nähili kynçylyklara 
duçar bolduňyz?

2. Saýlan käriňiz barada doly maglumata eýesiňizmi?
3. Öz käriňiz barada ýene nähili maglumatlara eýe bolmak isleýärsiňiz?
4. Bu meselede kimden kömek soramaly, diýip oýlaýarsyňyz?

«TEHNOLOGIÝA»  PREDMETINE DEGIŞLI TERMINLERIŇ
DÜŞÜNDIRIŞI

Akustik – käbir binada sesleriň eşidiliş şerti we aýratynlyklary, sesleriň 
gowy eşidilmegi ýa-da eşidilmezligi ýagdaýy.

Akwamarin – ýaşyl-howareňk gymmat baha daş.
Astar – geýim ýa-da ýorgan, körpeçe ýaly zatlaryň içki gaty, içki tarapyna 

tikilen material.
Agaç myh – ädikçilikde ulanylýan ýörite agaç myh.
Çakmakdaş – bir-birine ýa-da demir parçasyna uranda ot çykarýan gaty 

daş.
Dorpeç – dara asyp goýlan geýim-gejimleriň üstüne ýapylýan bezegli 

önüm.
Demir keýe – kagyzdan pilta orap, çekmäniň arasyna dykmak üçin 

ulanylýan desseli inçe sim.
Ergonomika (gad. grek. ergon – iş we nomos – kanun) – adam 

organizminiň fi ziki we ruhy özboluşlylyklaryndan gelip çykmak bilen işçiniň 
iň howpsuz we netijeli zähmet çekmegi üçin wezipeleri, iş ýeri, önümlere 
we obýektlere endik emele getirmek baradaky ylym.

Erňek (halka) – matanyň iki gapdalyndan uzynlygyna çykarylan gyra.
Faner – örän ýuka kesilen agaç gatlagy; şeýle agaç gatlagyndan ýasalan 

tagta.
Gidrawlik – suwuklygyň basyşy täsirinde işleýän.
Gönçülik – derini bişirmek, timarlamak, teletin taýýarlamak işi bilen 

meşgullanýan kärhana.
Galadon – stol, şkaf we şular ýalylaryň zat salyp goýulýan çekmesi.
Isgene – agaç, tagtany oýmak, deşmek üçin ulanylýan, ujy ýalpak ýiti 

polat esbap.htt

Isgenje – zatlary gysýan, jebisleýji esbap. 
Içinden ýandyrylýan dwigatel – ýangyjyň himiki energiýasyny mehaniki 

işe öwrüp berýän porşenli ýylylyk dwigateli.
Jähek – tahýa, don we şular ýalylaryň gyrasyna tutulýan ýörite insiz 

lenta.
Kalka – çyzgy, surat we şular ýalylardan nusga göçürmek üçin ulanylýan 

dury kagyz ýa-da mata; şeýle dury kagyza ýa-da mata göçürlip alnan nusga.
Kanifol – iňňeýaprakly agajyň garaýagyndan alynýan sarymtyl dury 

madda.
Kirpeç – kir ýygylan tekjäniň öňüni ýapyp goýmak üçin ulanylýan bezegli 

önüm.
Kitoba – gubur daşy, uly derwezäniň we binanyň maňlaýyna ýazylan 

ýa-da oýulan iri ýazuw.
Konstruktor – ençeme dürli modelleri gurnamak mümkin bolan standart 

detallar toplumy.
Kwilling – kagyzyň uzyn we gysga lentalaryny spiral şeklinde towlap 

ýuka ýa-da göwrümli kompozisiýalar ýasamak sungaty.
Malýar skotçy – lentany yzsyz almaga kömek edýän, üste görä kem 

adgeziýa derejesine eýe bolan kagyz esasyndaky özi ýapyşýan lentanyň 
görnüşi.

Manipulýator – radioaktiw maddalar bilen aralykdan durup işlände 
peýdalanylýan gurluş.

Molniýa – zynjyr şekilli ýapynja.
Naždak kagyz – çalgy gum örtülen kagyz ýa-da mata (önümleriň üstüni 

ýylmamak, timarlamak üçin ulanylýar).
Oftoba – kündük.
Optika – fizikanyň ýagtylygyň tebigatyny, ýagtylyk hadysalarynyň 

kanunalaýyklyklaryny, ýagtylyk bilen başga maddalaryň özara täsirini 
öwrenýän bölümi.

Omuz – egniň el bilen utgaşan bölegi; geýimiň ýeň geçirmek üçin oýulýan 
ýeri.

Palak – asman gümmezine meňzeş tegelek şeklindäki gülnagyşlar bilen 
örtülen, adatda, öýüň diwarlaryna bezeg üçin asyp goýulýan keşdeçilik 
önümi.htt

Panno – ýörite ýerlere niýetlenip işlenen žiwopis eseri ýa-da güberçek 
teswir.

Parma – aýlanma hereket edip, tygy bilen zatlary deşýän esbap.
Plazma (grek. plasma – ýasalan, şekillenen) – ionlaşan gaz; onda 

zarýadlanan bölejikler plazmasyny emele getirýän položitel we otrisatel 
elektrik zarýadlaryň göwrüm dykyzlygy amalda birmeňzeş, plazma eýelän 
ýeriň çyzykly ölçegi beýlekilerden uly bolýar.

Pnewmatik – gysylan howanyň kömeginde hereketlenýän, işleýän ýa-da 
amala aşyrylýan; gysylan howa bilen doldurylan.

Popopçylyk – popop maşynda ýörme tikini bilen çeper önümleri (örtüm, 
sözene, palak, tahýa we şular ýalylar) taýýarlamak.

Punktir çyzyk – aýry-aýry özara ýakyn ýerleşen nokatlar (…) ýa-da 
çyzyjaklardan (---) ybarat uzyn çyzyk.

Silikatlar – silikat kislotalarynyň duzlaryndan ybarat çylşyrymly maddalar. 
Tebigy silikatlaryň himiki düzümi we gurluşy örän çylşyrymly bolanly gyndan 
olary diňe rentgen analiziniň kömeginde öwrenmek mümkin.

Sintetik – sintez ýoly bilen emele getirilen, alnan.
Surp – bir rekli ýüp mata we ondan tikilen geýim.
Ştangensirkul – detallaryň daşky we içki çyzykly ölçeglerini, diametrlerini 

we oýuklaryny ölçemek üçin niýetlenen esbap.
Topaz – dürli reňkde bolýan gymmat baha gaty daş, mineral.
Tikeç – çöregi tikeçlemek üçin desseli agaç başa bir tekiz sim kakyp ýa-da 

öý guşlarynyň ýeleklerini desseläp daňyp ýasalan öý-hojalyk esbaby.
Üçburç çyzgyç (grek. gonia – burç) – burçuň dogrudygyny barlamak üçin 

ulanylýan çyzuw ýa-da neçjarçylyk esbaby.
Wentilýasiýa – ýelejiretmek, arassalap durmak; binanyň howasyny 

çalşyryp, arassalap durmak üçin hyzmat edýän gurluş.
Ýantar – sary reňkli, dury, ýaldyrawuk daş, gatan ýelim (zynat önümleri 

taýýarlamak we ymaratlary bezemekde ulanylýar).
Zerdiwar – diwara petige diräp asyp goýulýan, zerli ýüp ýa-da ýüpek-

den dürli güller, nagyşlar tikilen mata.
Zulfi n – zynjyrly ildirgiç; derweze, gapy, sandyk ýalylarda gulp asmak 

üçin niýetlenen halka şekilli gurluş. Demirden we misden başly we guýrukly 
edip işlenýär.htt

T/n Okuwçynyň ady, 
familiýasy

Derslik kärendesine berlip, okuw ýylynyň ahyrynda gaýtarylyp 
alnanda ýokardaky jedwel synp ýolbaşçysy tarapyndan aşakdaky baha 

bermek ölçeglerine esaslanylyp doldurylýar:

Täze Dersligiň birinji gezek peýdalanmaga berlendäki ýagdaýy.

Ýagşy Sahaby bütin, dersligiň esasy böleginden aýrylmandyr. Ähli 
sahypalary bar, ýyrtylmadyk, goparylmadyk, sahypalarynda 
ýazgylar we çyzyklar ýok.

Kanagatlanarly Kitabyň daşy ýenjilen, ep-esli çyzylan, gyralary gädilen, 

tarapyndan kanagatlanarly abatlanan. Goparylan sahypalary 
täzeden ýelmenen, käbir sahypalary çyzylan.

Kanagatlanarsyz Kitabyň daşy çyzylan ýyrtylan, esasy böleginden aýrylan 
ýa-da bütinleý ýok, kanagatlanarsyz abatlanan. Sahypalary 
ýyrtylan, sahypalary ýetişmeýär, çyzylyp taşlanan. Dersligi 

